
 ከአንድ ምዕተ ዓመት... ወደ ገጽ 5 ዞሯል

ከአንድ ምዕተ ዓመት 
በላይ የዘለቀው 
የኢትዮ-ፈረንሳይ 

ወዳጅነት

በጋዜጣው ሪፖርተር

አዲስ አበባ፦ የፈረንሳይ ፕሬዚዳንት 
ኢማኑኤል ማክሮን ለይፋዊ የሥራ ጉብኝት ትናንት 
አዲስ አበባ ገብተዋል። ጠቅላይ ሚኒስትር ዐቢይ 
አሕመድ (ዶ/ር) ለፕሬዚዳንት ማክሮን በቦሌ ዓለም 

አቀፍ አየር ማረፊያ አቀባበል አድርገውላቸዋል፡፡ 
ጠቅላይ ሚኒስትር ዐቢይ አሕመድ (ዶ/ር) 

የፕሬዚዳንት ማክሮን ለይፋዊ ጉብኝት ኢትዮጵያ 
መምጣትን አስመልክቶ በማኅበራዊ ትስስር 
ገጻቸው ባስተላለፉት መልዕክት፤  “ወንድሜ እና 
የኢትዮጵያ የልብ ወዳጅ የፈረንሳይ ሪፐብሊክ 
ፕሬዚዳንት ኢማኑኤል ማክሮን ባለፉት ስድስት 

ዓመታት ለሁለተኛ ጊዜ ለጉብኝት ወደ ኢትዮጵያ 
እንኳን በደህና መጡ እላለሁ” ብለዋል፡፡ 

ጠቅላይ ሚኒስትሩ በሁለቱ ሀገሮች መካከል 
ያለው ግንኙነት ይበልጥ በመጠናከር ላይ መሆኑን 
ጠቁመው ፤ ፕሬዚዳንቱ በኢትዮጵያ በሚኖራቸው 
ቆይታ ፍሬያማ ውይይት እንደሚያደርጉ ያላቸውን 
ፅኑ እምነት ገልጸዋል፡፡

የፈረንሳይ ፕሬዚዳንት ኢማኑኤል ማክሮን 
ለይፋዊ የሥራ ጉብኝት አዲስ አበባ ገቡ

እንኳን ደህና መጡ!
በጋዜጣው ሪፖርተር 

አዲስ አበባ፡- የኢትዮ- ፈረንሳይ  የትብብር  
ግንኙነት 126 ዓመታት ያስቆጠረ እንደሆነ 
የተለያዩ መረጃዎች ያመላክታሉ፡፡ ከአንድ ምዕተ 
ዓመት በላይ የዘለቀው የሁለቱ ሀገራት ግንኙነት 
በአሁኑ ወቅት በትምህርት፣ በኢንቨስትመንት፣ 
በባህልና ቅርስ ጥበቃ፣ በኃይል አቅርቦት፣ 
በአካባቢ ጥበቃ እና በወታደራዊ ጉዳዮች ዙሪያ 
እየተጠናከረ መጥቷል፡፡

የሀገራቱ ግንኙነት ከመንግሥታት ግንኙነት 
ባለፈ፤ በሕዝብ ለሕዝብ ግንኙነት ከፍ ያለ 
ስፍራ ያለው ነው፡፡ በርካታ የፈረንሳይ ዜጎች 
በኢትዮጵያ ይገኛሉ፤ እንዲሁም በርካታ 
ኢትዮጵያውያም በፈረንሳይ ይኖራሉ፤ ይማራሉ፤ 
ይሠራሉ፡፡ 

ዜና

መዓዛ ማሞ

አዳማ፡- ሀገራዊ ምክክሩ ያሉ ችግሮችን  በመፍታት 
መቀራረብንና ጠንካራ አንድነትን የሚፈጥር መሆኑን 
ተፅዕኖ ፈጣሪ ግለሰቦች ገለጹ።

አርቲስት ቀመር የሱፍ በኦሮሚያ ክልል የአጀንዳ 
ማሰባሰብ መድረክ የተፅዕኖ ፈጣሪ ግለሰቦች ውይይት 
ትናንት ሲካሄድ ለኢትዮጵያ ፕሬስ ድርጅት እንደገለጸው፤ 
ሀገራዊ ምክክሩ ችግሮችን ለመፍታትና ጠንካራ ሀገር 
ለመገንባት ትልቅ እድል የፈጠረ ነው።

እንደ ሕዝብ ከሚያለያዩን ነገሮች ይልቅ 
የሚያቀራርቡን ነገሮች እንደሚበልጡ የተናገረው  
አርቲስቱ፤ የሚያቀራርቡንን ነገሮች ወደ ፊት ለፊት 
በማምጣት ችግሮችን በውይይት መፍታት አለብን 
ብሏል።

ሀገራዊ ምክክሩ በሰጠን ዕድል በመጠቀም ተወያይቶ 
ሰላም መፍጠር እንደሚቻል አመልክቶ፤ ሰላም ፈጥሮ 
የሀገር ዕድገት ላይ ማተኮር እንደሚያስፈልግ ጠቁሟል።

ለችግሮቻችን መፍትሄ መፈለግ  ያለብን እራሳችን 
ነን ያለው አርቲስት ቀመር፤  በሀገራዊ ምክክሩ ተነጋግሮ  
መስማማት ምርጫ የሌለው ግዴታችን ነው ብሏል። 

አርቲስት ፀጋዬ ደንደና በበኩሉ ለኢትዮጵያ ፕሬስ 
ድርጅት እንደገለጸው፤ያለመመካከር ችግር ያመጣል። 
በአንጻሩ ደግሞ መመካከር የችግሮች መፍቻ ቁልፍ ነው፡፡

ከጥንት ጀምሮ ሰዎች በአካባቢያቸው በዛፍ ስር 

ተቀምጠው በመመካከር ችግሮችን ይፈቱ እንደነበረ 
ያስታወሰው አርቲስቱ፤ መመካከር ለችግሮች መፍቻ 
መንገድ መሆኑን ተናግሯል። የሀገራዊ ምክክር ኮሚሽን 
እየሠራ ያለው ሥራ የአመቻችነት መሆኑን ያመላከተው 
አርቲስቱ፤ ምክክሩ ሕዝቡ በራሱ ለግጭት መንስኤ 
የሆኑ ችግሮችን ነቅሶ በማውጣት ለችግሮቹ መፍትሔ 
የሚፈልግበት ትልቅ መድረክ መሆኑን ተናግሯል። 
ምክክሩም ውጤታማ እንደሚሆን አክሎ ገልጿል።

ሀገራዊ ምክክሩ ችግሮችን በመፍታት መቀራረብንና ጠንካራ 
አንድነትን የሚፈጥር ነው

አርቲስት ቀመር የሱፍ አርቲስት ፀጋዬ ደንደና አቶ አብዱራዛቅ ሙራድ

ማህሌት አብዱል

ወላይታ ሶዶ፡- ከተረጂነትና ከጠባቂነት አስተሳሰብ 
የተላቀቀ ሀገር የሚያለማ ማህበረሰብ ለመፍጠር 
የሁሉም ባለድርሻ አካላት ቁርጠኝነትና በቅንጅት 
መሥራትን የሚጠይቅ መሆኑን በግብርና ሚኒስቴር 
የምግብ ዋስትና ማስተባበሪያ ጽህፈት ቤት አማካሪ 
ወይዘሮ ሰዒዳ ከድር አስታወቁ።    

ወይዘሮ ሰዒዳ ከድር ለአዲስ ዘመን ጋዜጣ 
እንዳስታወቁት፤ መንግሥት በልማታዊ ሴፍቲኔት 
ፕሮግራም የዜጎችን የምግብ ክፍተት ከመሙላት 
ባሻገር ከተረጂነት እንዲወጡና ሥራ ፈጥረው ሀገር 
እንዲያለሙ ከፍተኛ ትኩረት ሰጥቶና በጀት መድቦ 
እየሠራ ነው። በዚህም አበረታች ውጤቶች ቢገኙም 
የጠባቂነት አስተሳሰቡን በሚፈለገው ደረጃ መቅረፍ 
አሁንም ትኩረት ይሻል።

እንደ እርሳቸው ገለጻ፤ የገጠር ልማታዊ 
ሴፍትኔት ፕሮግራሙ በ1997 ዓ.ም ከተጀመረ ወዲህ 
የኅብረተሰቡን የምግብ ክፍተት ከመሙላት ባሻገር 
የተጠቃሚዎችን የኑሮ ሁኔታ ለማሻሻል የሚያስችሉ 
በርካታ ተግባራትን አከናውኗል። በተለይም 
ማህበረሰቡ በመንግሥት የሚደረገውን ድጋፍ ተጥቅሞ 
በቤተሰብ ደረጃ ጥሪት በመፍጠር ኑሮውን እንዲያሻሽል 
በተደረገው ጥረት አበረታች ውጤቶች ተመዝግበዋል። 

ሦስት ነጥብ ዘጠኝ ሚሊዮን የገጠር ልማታዊ 
ሴፍትኔት  ተጠቃሚዎችን ከመርሀ ግብሩ ማስመረቅ 
መቻሉን አመልክተው፤ይህ እንዳለ ሆኖ “ባለፉት አራት 
ምእራፎች የተመዘገቡ ውጤቶች ቢኖሩም የማስፈፀም 
አቅም ውስንነት፣ በኃላፊነትና በተጠያቂነት መንፈስ 
ሥራን ያለማከናወን ችግሮች ተስተውለዋል” ብለዋል፡፡ 

በተጨማሪም በሌሎች የልማት ፕሮግራሞች 
የሴፍትኔት ተጠቃሚዎችን አካታች ያለማድረግና 
ትስስር መፍጠር ያለመቻሉ ጎልተው የታዩ ክፍተቶች 
መሆናቸውን አማካሪዋ አመልክተዋል። ከዚህም ባሻገር 
ተደጋጋሚ የተፈጥሮ አደጋ መከሰቱና የብድር አቅርቦት 
እጥረት ማጋጠማቸው የመርሃ ግብሩ አፈፃፀም ላይ 
የራሱ አሉታዊ ተፅዕኖ እንደነበረው አንስተዋል፡፡  

በዘንድሮ ዓመት የትግበራ ዘመኑ በሚጠናቀቀው 

ከጠባቂነት አስተሳሰብ የተላቀቀ አምራች ማህበረሰብ 
ለመገንባት ሁሉም ቁርጠኛ ሊሆን እንደሚገባ ተጠቆመ 

አምስተኛው የመርሃ ግብር ምዕራፍ ከቀደሙት 
ዓመታት የተገኙ ተሞክሮዎችን በመቀመር፣ ለውጦችን 
በማጠናከር በተለየ መልኩ የወደፊት አቅጣጫ 
ተቀምጦለት ጭምር መቀረፁን ወይዘሮ ሰዒዳ 
አስገንዝበዋል፡፡ 

በየአንዳንዱ የምዕራፉ ዓመታት መንግሥት 
ለመርሃ ግብሩ የሚያደርገውን ትኩረትና ድጋፍ እያሳደገ 
መምጣቱን ጠቁመው፤ በተለይም ዘንድሮ “ከተረጂነት  
ወደ ምርታማነት” በሚል መርሆ ከምግብ ዋስትና 
ድጋፉ በተጓዳኝ ራሳቸውን ችለው ከተረጂነት የሚላቀቁ 
የኅብረተሰብን ቁጥር ከፍ ለማድረግ ትኩረት ተሰጥቶ 
እየተሠራ መሆኑን አብራርተዋል፡፡  ዘላቂነት ያለው 

ውጤት እንዲመጣና ሀገር የሚያለማ ማህበረሰብ 
ለመፍጠር ሁሉም ባለድርሻ አካለት ኃላፊነታቸውን 
ሊወጡ እንደሚገባ አስገንዝበዋል፡፡

በዘንድሮው ዓመት ዋነኛው ትኩረት በማህበረሰብ 
ሥራ ከተፈጥሮ ሀብት ጥበቃው በተጨማሪ በውሃ 
ማሰባሰብ ሥራ እና በአነስተኛ መስኖ ሥራ ላይ ትኩረት 
መስጠቱን አማካሪዋ አስገንዝበዋል፡፡ 

እንዲሁም ከቤተሰብ የኑሮ ማሻሻያ መርሃ ግብር ጋር 
በማስተሳሰርና የአንድ ጊዜ ድጋፍ ተጠቃሚ በማድረግ፣ 
የብድር አገልግሎት በመስጠትና ተጠቃሚዎቹ 
ጥሪት በመፍጠር ከፕሮግራሙ እንዲመረቁ ማድረግ 
መሆኑንም አብራርተዋል።

ከምግብ ዋስትና ማስተባበሪያው ጽሕፈት ቤት 
ያገኘነው መረጃ እንደሚያመለክተው፤ የልማታዊ 
ሴፍቲኔት ፕሮግራም መርሃ ግብር በ11 ክልሎች በ492 
ወረዳዎች የሚገኙ ስምንት ሚሊዮን ተጠቃሚዎችን 
አካቶ እየተሠራ ይገኛል፡፡ ከዚህ ውስጥ 85 በመቶ 
በማህበረሰብ ሥራ ላይ የተሰማሩ ሲሆን ቀሪው 15 
በመቶ ቀጥታ ተጠቃሚዎች መሆናቸው ታውቋል፡፡ 

ዘንድሮ  ለሴፍቲኔት ማስፈፀሚያ 80 ነጥብ 5 
ቢሊዮን ብር የተመደበ ሲሆን፤ ከዚህ ውስጥ 45 
ቢሊዮን ብር በመንግሥት የተመደበ ነው፡፡ ቀሪው 
35 ቢሊዮን ብር ደግሞ ከዓለም ባንክና ከሌሎች ለጋሽ 
ሀገራት የተገኘ መሆኑ ተገልጿል፡፡

ሌላኛው የኦሮሚያ ክልል ተፅዕኖ ፈጣሪ የሆኑት 
አቶ አብዱራዛቅ ሙራድ በበኩላቸው፤ ሀገራዊ ምክክሩ 
ሰላምን  የሚያመጣ ነው።

ሀገራዊ ምክክሩ ያሉብንን ያለመግባባት ችግሮች 
የምንቀርፍበት ትልቅ ሀገራዊ መድረክ መሆኑን ገልጸው፤ 
ችግሮች እንዲፈቱ ሁሉም ተሳታፊዎች አጀንዳዎችን 
ፊትለፊት በማምጣት በግልጽ መወያየት አለበት ነው 
ያሉት።

በመድረኩ ትልልቅ ሀገራዊ ጉዳዮች ለውይይት 
የሚቀርቡበት ነው ያለው አቶ አብዱራዛቅ፤ ይህንን 
ትልቅ ዕድል በመጠቀም ችግሮቻችንን ፈትተን ወደ ሰላም 
መምጣት አለብን ብለዋል።

ኮሚሽኑ በገለልተኛነት እያደረገ ያለው እንቅስቃሴ 
ጥሩ መሆኑን ጠቁመው፤ እሱም እንደ ተፅዕኖ ፈጣሪ 
ግለሰብ የሚጠበቅበትን ኃላፊነት ለመወጣት ዝግጁ 
መሆኑን ጠቁመዋል።

አዲስ ዘመን

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  
• አልማዝ አያሌው

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ኢትዮጵያ እና ፈረንሳይ የረጅም  ዘመን  የሁለትዮሽ  ግንኙነት  ያላቸው ወዳጅ ሀገራት ናቸው። በእነዚህ ረጅም 
የግንኙነት ጊዜያት ውስጥ ንግድ እና ኢንቨስትመንትን ጨምሮ  በብዙ መልኩ  የየሀገራቱን ብሔራዊ ጥቅሞች እና 
የሕዝብ ለሕዝብ ግንኙነት የሚያሳድጉ ሰፋፊ ተግባራትን አከናውነዋል።

ግንኙነታቸው በየወቅቱ ወደ ስልጣን በሚመጡ የየሀገራቱ መንግሥታት እና መንግሥታቱ ከሚከተሏቸው 
የፖለቲካ - ኢኮኖሚ  አኳያ የተለያዩ ገጽታዎች ቢኖረውም፤ በአሁኑ ዘመን በመካከላቸው ያለው ግንኙነት ከእስከ 
ዛሬው የተሻለ እና የደመቀ እንደሆነ በዲፕሎማሲና ዓለምአቀፍ ግንኙነት ባለሙያዎች ሳይቀር እየተመሰከረለት 
ይገኛል።

በተለይም  የለውጡ መንግሥትን ወደ ሥልጣን መምጣት ተከትሎ በሀገራቱ መካከል በአዲስ መልክ የተጀመረው 
የትብብር  ግንኙነት፤ የፈረንሳይ መንግሥት ለኢትዮጵያውያን የለውጥ መነሳሳት ያለውን ከበሬታ በተጨባጭ ያሳየ 
ነው። ለዚህም  የፕሬዚዳንት ኢማኑኤል ማክሮን አስተዋጽኦ ከፍ ያለ  ነው።   

ፕሬዚዳንቱ  በሀገራቱ መካከል  የነበረውን  ዘመናት ያስቆጠረ ግንኙነት፤ዘላቂ ወዳጅነትን  እና ብሔራዊ  
ጥቅሞችን መሠረት ባደረገ መንገድ ተጠናክረው እንዲቀጥሉ አድርገዋል፤ በሀገራቱ መካከል  መተማመንን እና ላቅ ያለ 
ወዳጅነትንም  ፈጥሯል።

ለዚህም  ላለፉት  አምስት ዓመታት በፈረንሳይ መንግሥት በኩል  የኢትዮጵያ ባሕር ኃይልን  እንደገና ለማደራጀት፣  
የኢትዮጵያ ቅርሶችን ለመጠበቅና ለማደስ ፣ የኢፌዴሪ አየር ኃይል ሙዚየምን ለማደራጀት የተገቡ ቃላት እና በተግባር 
እየተከናወኑ ያሉ ሥራዎች ማሳያ ተደርገው የሚወሰዱ ናቸው።

ከቅርሶች እድሳት ጋር በተያያዘ  በፈረንሳይ  መንግሥት የገንዘብ እና የቴክኒክ ድጋፍ እየተከናወኑ የሚገኙት  
የላሊበላ ውቅር አብያተ ክርስቲያናት እና የታላቁ ቤተ መንግሥት  እድሳት ተጠቃሽ ናቸው። በፈረንሳይ መንግሥት 
ድጋፍ  ወደ ሀገር ውስጥ የተመለሱ  ቅርሶችም  የዚህ እውነታ ተጨማሪ ማሳያ ናቸው።

የፈረንሳይ መንግሥት፤ በፕሬዚዳንት  ኢማኑኤል ማክሮን   በኩል፤    ቅርሶቹን  ለማደስ እና ለማልማት እያደረገ 
ያለው ድጋፍ ሆነ ሌሎች  ሀገርን የመደገፍ ፈቃደኝነቶች   የፈረንሳይ ሕዝብ እና መንግሥት  በሀገራቱ መካከል 
የነበረውን ግንኙነት  ለማጠናከር ያለውን  ቁርጠኝነት  የሚገልጽ ነው። 

ከዚህም ባለፈ  ከለውጡ ማግስት ጀምሮ የፈረንሳይ  መንግሥት  ለኢትዮጵያ የሚያደርጋቸው  የተለያዩ  የልማት  
ድጋፎች  ለኢትዮጵያ ያለውን  አጋርነት በተግባር ያሳየ ነው። ይህ አጋርነት  በቀጣይም  በተለያዩ ዘርፎች ተጠናክሮ 
የሚቀጥል እንደሚሆን  ይታመናል።

የፕሬዚዳንት ኢማኑኤል ማክሮን  የአዲስ አበባ ጉብኝት  ከሁሉም በላይ  በሀገራቱ መካከል እያደገ የመጣው 
የሁለትዮሽ ሁለንተናዊ ግንኙነት  ማሳያ ተደርጎ የሚወሰድ ነው። ሀገራቱ በጋራ በቀጣናዊ እና በዓለም አቀፍ ጉዳዮች  
የሚመክሩበት እንደሚሆን ይጠበቃል። 

በተለይም ለሀገራችን  የህልውና ጥያቄ በሆነው የባሕር በር ጉዳይ ከዚያም ባለፈ፤ እንደ ሀገር ድህነትን ታሪክ 
ለማድረግ ለጀመረችው አዲስ የልማት ጉዞ በተናጠል ሆነ ከሌሎች ዓለም አቀፍ የገንዘብ ተቋማት ጋር በመሆን  
የፈረንሳይ መንግሥት ድጋፍ  እንደ መልካም አጋጣሚ የሚታይ ነው። 

በአፍሪካ ቀንድ ዘላቂ ሰላም ለማስፈን  ኢትዮጵያ  እንደ ሀገር እያደረገችው ያለውን ጥረት  በመደገፍ፤ የቀጣናው 
ሀገራት የወደፊት እጣ ፈንታ ብሩህ እንዲሆን የፈረንሳይ መንግሥት እና ሕዝብ  ሊያበረክቱ የሚችሉትን አስተዋጽኦ 
ለማሳየት የሚያስችል ነው።

ከዚህም ባለፈ  አፍሪካውያን  በተባበሩት መንግሥታት የጸጥታው ምክር  ቤት ውክልና እንዲኖራቸው እየተደረገ 
ላለው አህጉራዊ ጥረት የፈረንሳይን መንግሥት እና ሕዝብ  ድጋፍ የሚሰበስብበት እንደሚሆን ይታመናል።

ጉብኝቱ በአጠቃላይ በሁለቱ ሀገራት መካከል የተጀመረውን አዲስ የትብብር ግንኙነት ለማስቀጠል የሚረዳ 
ከመሆን ባለፈ፤ ቀጣናዊ የሰላም እና የልማት አጀንዳዎችን ትርጉም ባለው መንገድ ለማየት አህጉራዊ ጥያቄዎች 
ተገቢውን ድጋፍ እንዲያገኙ የተሻለ ዕድል የሚፈጥር ነው! 

የፕሬዚዳንት ኢማኑኤል ማክሮን  
ጉብኝት የሀገራቱን ግንኙነት ወደ 

ላቀ ደረጃ የሚያሻግር ነው!
ኤልያስ ጌትነት

በተርኪዬ ዋና ከተማ አንካራ የተደረገው 
የኢትዮጵያ እና የሶማሊያ መሪዎች ስምምነት አሁንም 
ድረስ  የብዙ መገናኛ ብዙኃን መነጋገሪያ ትኩረት ሆኖ 
ቀጥሏል።  አንድ ዓመት ሊሆን  ከወራት ያነሰ  እድሜ 
የቀረው  በኢትዮጵያ እና ሶማሌላንድ የተደረገው  
ስምምነትን ተከትሎ በብዙ መንገድ ዲፕሎማሲያዊ 
ውዝግብ ውስጥ የከረሙት ኢትዮጵያ እና ሶማሊያ  
በመጨረሻም አንካራ ላይ ሰላም ማውረዳቸውም 
የሚታወስ ነው። 

ባሳለፍነው ሳምንት መጀመሪያ የሶማሊያው 
ፕሬዚዳንት ሐሰን ሼክ ሞሐሙድ ከኢትዮጵያው 
መሪ ዐቢይ አሕመድ (ዶ/ር) ጋር ንግግር  ሊያደርጉ 
ነው የሚሉ የዜና ምንጮች የተለያዩ ዘገባዎችን ይዘው 
ወጥተው የነበረ ቢሆንም ስምምነቱ  በሁለቱ መሪዎች 
ተካሂዶ ይፋ እስኪሆን ድረስ ሁነኛ ማረጋገጫ 
አልተገኘም ነበር። 

ኢትዮጵያ እና ሶማሌላንድ ያደረጉት የባሕር 
በርን የሚመለከተው  የመግባቢያ ሰነድ በብዙ 
መንገድ ሶማሊያ የግዛቴ አካል ናት ብላ ከምትጠራት 
ሶማሌላንድ ጋር ሊደረግ አይገባውም በሚል 
አላስፈላጊ ክሶችን እና ስም ማጠልሸት ፕሬዚዳንቱን 
ጨምሮ በሌሎች መሪዎችም ሲደረግ ከርሟል። 

ይሄን በሁለቱ ሀገራት የተፈጠሩ ችግሮችን  
ለማባባስ  እና ለማቀጣጠል ያልተቀደሰ ጋብቻ 
በማድረግ ክፍተቱን ለአሉታዊ ጥፋት ለመጠቀም  
ከአስመራ እስከ ካይሮ እሳት  ሲቆሰቁሱ 
መክረማቸውም የሚዘነጋ አይደለም። በተለይም 
የሶማሊያው መሪ ሐሰን ሼክ ሞሐሙድ ችግሩን  
በሁለትዮሽ መድረክ እና ውይይት ከኢትዮጵያ ጋር 
ከመፍታት ይልቅ የኢትዮጵያ ታሪካዊ ጠላት ወደ 
ሆነችው ግብጽ ሲኳትኑ መክረማቸው  የሰውየውን 
ያልተጠና አካሄድ ቁልጭ አድርጎ ያሳየም ነበር። 
ሶማሊያ ስትከተለው የቆየችው ኢትዮጵያን 
የማጠልሸት መንገድ ለዓመታት ለሶማሊያ ደም እና 
አጥንቱን ሲገብር ለቆየው የሀገር መከላከያ ሠራዊት 
እንኳን አልራራም ነበር።  

የሶማሊያው መሪ ከዚህ በፊት በተደጋጋሚ 
የኢትዮጵያ መከላከያ ሠራዊትን ሲያጠለሽ በአፍሪካ 
ህብረ ጥላ ስር ተሰማርቶ ለሶማሊያ ሰላም እና 
ደህንነት ውጋ ሲከፍል የቆየውን የኢትዮጵያ 
መከላከያ ሠራዊት  ከመጪው ጥር ወር ጀምሮ እንደ 
አዲስ በሚደራጀው የአፍሪካ ህብረት ሰላም አስከባሪ 
ጦር  እንዳይካተት እና አሁን ያለው ጦርም ከግዛቴ  
እንዲወጣልኝ በማለት ጫና ሲፈጥር  መክረሙም 
አይዘነጋም። 

ይህ ሁሉ ባለበት ነው እንግዲህ የአንካራው 
ስምምነት የመጣው።  ይህ ስምምነት ሰላማዊ በሆነ 
መንገድ በቱርክዬ አሸማጋይነት መጠናቀቁ ከሁለቱ 
ሀገራት አልፎ በአፍሪካ ቀንድ ቀጣና  ውጥረትን 
እና ብጥብጥን ለማንገስ ሲንቀሳቀሱ የቆዩ ግብጽ 
መሰል ሀገራት መና ያስቀረ ነው ተብሎ ሊወሰድ 
የሚችለውም በዚህ ምክንያት ነው። 

በሁለቱ ሀገራት የተደረሰውን ስምምነት ብዙዎቹ 
ታሪካዊ በማለት የገለጹት ሲሆን፤ በተለይም ‹‹በሁለቱ 
ሀገራት መካከል ጦርነት ይነሳ ይሆን የአፍሪካ ቀንድ 
ወድ ሌላ አስከፊ ጦርነት ያመራ ይሆን››የሚሉና 
ሌሎች የማይጨበጡ መላምቶችን በማስቀረት 
በሀገራቱ መካከል ሰላም እና ትብብር ሰፍኖ ዳግም 
ውጤታማ ግንኙነት እንዲኖራቸው  የሚያደርግ 
በመሆኑ በብዙዎቹ ዘንድ እየተሞካሸ ይገኛል። 

በአንካራው ስምምነት በመነሳት የተለያዩ 
ተቃዋሚ ኃይሎች ከሶማሌላንድ ጋር የተደረገው 
ስምምነት ውድቅ እንደሆነ እና ከዚህ በኋላ 
ተፈጻሚነት እንደማይኖረው መሰረተ ቢስ  
አሉባልታዎችን በማንሳት እየጠቀሱ ቢሆንም፤ 
የኢትዮጵያ መንግሥት ጉዳዩን በስምምነት ነጥቡ 
ውስጥ አለማካተቱም እንደ ትልቅ የዲፕሎማሲያዊ 
ስኬት ተደርጎ የሚቆጠር ነው። 

ከዚህ በተጨማሪም ሶማሊያ በአፍሪካ ኅብረት 

ተልዕኮ ስር ሆነው እንዲሁም ለሶማሊያ ሰላም 
እና ደህንነት የሀገር መከላከያ ሠራዊት የከፈለውን 
መስዋዕትነት  ዕውቅና እንድትሰጥ ያስገደደበት 
መንገድ በቀላሉ ታይቶ የሚታለፍ አይደለም። 

የሶማሊያው ፕሬዚዳንት በተለያዩ መድረኮች 
ከሶማሌላንድ ጋር የተደረገው (MOU) ሳይቀደድ 
ከኢትዮጵያ ጠቅላይ ሚኒስትር ጋር አልነጋገርም፣ 
የኢትዮጵያው ጠቅላይ ሚኒስትር ይቅርታ ሊጠይቀኝ 
ይገባል የሚሉ እና ሌሎች መሰል የእብሪት ንግግሮችና 
ግትር አቋም በማስቀየር ስምምነት ላይ መደረሱን 
የኢትዮጵያን የዲፕሎማሲ አቅምና ውጤታማነት 
ያመላከተ ነው ማለት ይቻላል። 

ከጥቂት ዓመታት በፊት ኢትዮጵያ የባሕር በር 
ያስፈልጋታል የሚል ጥያቄን ማንሳት ቀርቶ የባሕር 
በር ያስፈልጋታል ብሎ ማሰብ የማይቻልበት ደረጃ 
የነበረ ቢሆንም፤ አሁን ላይ ይህ ጉዳይ መልኩን 
ቀይሯል።  የኢትዮጵያን ፍትሐዊ የባሕር በር 
የማግኘት ጥያቄ ዓለም ተረድቶታል። 

ይሁንና በኢትዮጵያ የተቃውሞ ፖለቲካ  
ብሔራዊ ጥቅምን ከመንግሥት ተቃውም ለይተው 
የማያዩ አንዳንድ ኃይሎች አሁንም ቢሆን ስምምነቱን 
እያጣጣሉት ይገኛሉ።  ይሁንና ይህ ፈፅሞ ሊታረም 
የሚገባ የስህተት መንገድ መሆኑን መረዳት 
ያስፈልጋል። 

መንግሥትን ሰላማዊ በሆነ መንገድ መቃወም 
እና መተቸት የዲሞክራሲ ባህል በዳበረባቸው 
ሀገራት የተለመደ እና በእኛም ሀገር ተጠናክሮ 
ሊቀጥል የሚገባ ቢሆንም ሁሌም ቢሆን ከመቃወም 
አባዜ አለመውጣት ብሎም በአንድ አጀንዳ የተራራቁ 
ሃሳቦችን መያዝ ማንም ምክንያታዊ ነኝ ብሎ 
በሚያስብ ዜጋ ሊያስገምት የሚችል ጉዳይ ነው። 
ሁሌም የተቃውሞ አባዜ የተጠናወታቸውን እነዚህ 
አካላት ብሔራዊ ጥቅምን ማስጠበቅ መንግሥትን 
ከመቃወም የዘለለ ሰፊ ጽንሰ ሃሳብ መሆኑን  በቅጡ 
የተረዱት አይመስልም። 

ይህ ስምምነት የተባበሩት መንግሥታት ድርጅት 
(ተመድ)ን ጨምሮ የተለያዩ ሀገራት በአንካራ 
ውጤታማ በሆነ መንገድ መጠናቀቁ ሁሌም ግጭት 
እና ብጥብጥ በማያጣው የአፍሪካ ቀንድ ቀጣና ዘላቂ 
ሰላምና መረጋጋት ለማምጣት የሚያስችል ነው 
በማለት አድናቆትን ችረውታል።

ለአብነትም የተባበሩት መንግሥታት ድርጅት፣ 
የአፍሪካ ኅብረት፣ ሀገራቱ የደረሱበትን ስምምነት 
ያደነቁ ሲሆን፤  ከተመድ በተጨማሪም የተባበሩት 
አረብ ኤምሬቶች፣ ጀርመን፣ አሜሪካ እና ዩናይትድ 
ኪንግደም ስምምነቱን በማድነቅ በአፍሪካ ቀንድ 
መረጋጋት እና ገንቢ ትብብር ለመፍጠር የተጀመረው 
ጥረት ተጠናክሮ እንዲቀጥል መክረዋል። 

የአንካራው ስምምነት አሁንም ድረስ የብዙ 
የዓለም አቀፍ ሚዲያዎች  መነጋገሪያ  ሆኖ እያለፈ 
የሚገኝ መሆኑም በገሀድ የሚታይ ሀቅ ነው።  ይህን 
ስምምነት  የተርኪዬ ዓለም አቀፍ  ሚዲያ ከሆነው 
ቲአርቲ ወርልድ እስከ አልጀዚራ ከዴይሊ ሜል 
እስከ ብሎምበርግ ሌሎች መገናኛ ብዙኃንን  ጨምሮ 
የተለያዩ ዜናዎች እና ዘገባዎችን ተደራሽ እያደረጉ 
ሲሆን፤ ይሄም የኢትዮጵያን የባሕር በር የማግኘት 
መብት በመላው ዓለም ካለምንም ወጪ የተዋወቀበት 
ነው ማለት ይቻላል። 

በዓለም ተለዋዋጭ የፖለቲካ እና የኢኮኖሚ 
ሥርዓት ውስጥ አሁን ላይ  የኢትዮጵያን ፍትሐዊ 
የባሕር በር የማግኘት ጥያቄ ከታላላቅ ሀገራት እስከ 
ዓለም አቀፍ ተቋማት ግንዛቤ ከማግኘት በዘለለ 
አዎንታዊ ድጋፍ እየሰጡ መገኘታቸው ኢትዮጵያ 
በብዙ መልኩ ያሸነፈችበት ስምምነት ነው ማለት 
ይቻላል። የዲፕሎማሲው ውጤታማነት ማሳያ ሆኖ 
ሊጠቀስም የሚችል ነው። 

ምንም እንኳን በተለያየ መንገድ ስምምነቱን 
ለማጣጣል የሚደረጉ ሙከራዎች ቢኖሩም እንኳን 
ማንም በምንም ሁኔታ ሊክደው የማይችለው ሀቅ 
ከዚህ ስምምነት ኢትዮጵያ ያተረፈችበት እንጂ 
የከሰረችበት ጉዳይ አለመሆኑን ነው። 

የአንካራ ዲክላሬሽን  የስኬታማ  
ዲፕሎማሲ ማሳያ !!

ዜና

ከገጽ 1 የዞረ

የኩፍኝ በሽታን ስጋት የመከላከል ጥረት
አስናቀ ፀጋዬ

ዜና ትንታኔ
በኢትዮጵያ የኩፍኝ በሽታን ስርጭት ለመቀነስ 

የሚቻልባቸው ሁኔታዎች እንዳሉ ሆነው በዚሁ 
ልክ ደግሞ መሠራት ያለባቸው ሥራዎች እንዳሉም 
የሚገልጹት በኢትዮጵያ ኅብረተሰብ ጤና ኢንስቲትዩት 
በክትባት መከላከል የሚቻሉ በሽታዎች ምላሽ ባለሙያ  
አቶ ሚኪያስ አላዩ፤  ከእነዚህ ውስጥ ዋነኛው የክትባት 
ሽፋንን ወይም ተደራሽነትን ማሳደግ መሆኑን ይጠቅሳሉ። 

የበሽታውን ስጋት ለመቀልበስ በተለይ የክትባት 
ተደራሽነትን በሀገር አቀፍ ደረጃ ለማሳደግና የወረርሽኝ 
ምላሽ ሥራዎችን ለማጠናከር  በኢትዮጵያ የተለያዩ 
ሥራዎች እንደሚገኙም ይጠቁማሉ፡፡ በተጨማሪም 
ወረርሽኞችን በጊዜ የመለየትና አፋጣኝ ምላሽ የመስጠት 
ሥራዎችም በጥሩ ሁኔታ አብረው እየተሠሩ እንዳሉም 
አቶ ሚኪያስ ይገልጻሉ፡፡  

ወረርሽኙ ባለባቸው ወረዳዎች ብዛት ሲታይ በፊት 
ከነበረበት ከ101 ወረዳዎች በአሁኑ ጊዜ ወደ 12 ወረዳዎች 
እንደወረደና ይህም የወረርሽኙን ስርጭት ለመቀነስ 
የተደረጉ በክትባት ሽፋንና በወረርሽኝ ምላሽ ላይ የተሠሩ 
ጠንካራ ሥራዎች መኖራቸውን እንደሚያመላክት 
ይጠቁማሉ፡፡ ከዚህ አኳያ ይህ የበሽታውን ስርጭት ስጋት 
መቀነስ እንደሚቻል አንዱ ማሳያ መሆኑን ይጠቅሳሉ፡፡ 

ከዚህ በፊት የኩፍኝ በሽታ ስርጭት ስጋትን 
ለመቀልበስ የሚደረጉ የታወቁ ጥረቶች እንደነበሩ 
የሚናገሩት ደግሞ የክትባት ባለሙያው አቶ ሙላት 
ንጉሴ፤ ቀደም ሲል በመደበኛ የኩፍኝ ክትባት ከሁለት 
ዓመት በታች ያሉ ሕፃናት እንደሚሰጣቸው ይጠቅሳሉ። 
ይህ ሥራ ከ1985 ዓ.ም ጀምሮ ሲሠራበት መቆየቱን 
ያስታውሳሉ፡፡ በዚህ የክትባት ሥራም በሚሊዮን 
የሚቆጠሩ ሕፃናትን ሞት መቀነስ መቻሉን ያስረዳሉ፡፡ 

እ.ኤ.ኤ ከ2019 ዓ.ም ጀምሮ ደግሞ ሁለተኛው ዶዝ 
የኩፍኝ ክትባት ከአስራ አምስተኛ ወር ጀምሮ እየተሰጠ 
መሆኑን አቶ ሙላት ይጠቁማሉ፡፡ የክትባቱን ተደራሽነት 
በማየት አንዳንዴ ከአምስት ዓመት ሌላ ጊዜ ደግሞ ከአስራ 
አምስት ዓመት በታች ክትባቱ እንዲሰጥ የሚደረግባቸው 
ሁኔታዎች እንዳሉም ይጠቅሳሉ፡፡ የበሽታው ቅኝትና 
ምላሽ ፍሰት ሥራዎች ሲሠሩ እንደነበርና በዚህም 
በበሽታው የሚከሰተው የሞት መጠን ከ80 ከመቶ በላይ 
መቀነስ እንደተቻለም ያወሳሉ፡፡       

ከዚህ አንፃር አሁን ላይ በሽታን እንደ ሀገር መከላከል 
እንደሚቻል የሚናገሩት አቶ ሙላት፤ ዋናው ጉዳይ 
የክትባት አገልግሎቱን በሁሉም የሀገሪቱ አካባቢዎች 
ተደራሽ ማድረግ ነው ይላሉ፡፡ በጤና ሚኒስቴር 
በኩል በመደበኛና በዘመቻ መልኩ የሚሰጡ የክትባት 
አገልግሎቶችንና የሚደረጉ የበሽታ ቅኝቶችን የማጠናከር 
ሥራ እየተሠሩ እንደሚገኙም ጠቅሰው፤ እነዚህ ሥራዎች 
በተሻለ ሁኔታ ተጠናክረው እየተሠሩ በሄዱ ቁጥር 

በሽታውን በቀላሉ የመቀልበስ እድል እንዳለ ይናገራሉ፡፡ 
እድሜያቸው የበሽታውን ስርጭት ስጋት መቀልበስ 

ብቻ ሳይሆን ስርጭቱን ለመቀልበስ እየተደረገ ያለው 
ጥረት በሽታውን ሙሉ በሙሉ ለማስወገድ የሚያስችል 
እንደሆነ አመልክተው፤ ነገር ግን ደግሞ እድሜያቸው 
ከአምስትና ከሁለት ዓመት በታች ያሉ ሕፃናትን በክትባት 
በመላው ሀገሪቱ ተደራሽ ለማድረግ  የተረጋጋና ሰላማዊ 
አካባቢ እንደሚፈልግ አቶ ሙላት ይጠቁማሉ፡፡ 

የፀጥታ ችግር ያሉባቸው አካባቢዎች፣ የተፈጥሮ አደጋ 
በተለይም ጎርፍና ድርቅ የተከሰተባቸው አካባቢዎችም 
ክትባቱን ተደራሽ ለማድረግ በሚደረገው ጥረት ፈተና 
ሊሆኑ እንደሚችሉ  ይጠቅሳሉ፡፡ የጤና ባለሙያዎች 
ሥራ መልቀቅ፣ የክትባት አገልግሎት መሠረተ ልማት 
አለመስፋፋትም በክትባት አገልግሎቱ አሰጣጥ ላይ 
ክፍተት ሊፈጥር እንደሚችል ጠቅሰዋል፡፡ 

እንዲያም ሆኖ ግን የፀጥታ ችግር ባለባቸው፣ ድርቅና 
ጎርፍ በተከሰተባቸው እንዲሁም የጤና ባለሙያዎች 
በከፍተኛ ደረጃ በሚለቁባቸውና የክትባት አገልግሎት 
መሠረተ ልማት ባልተስፋፋባቸው አካባቢዎች የሚታዩ 
ክፍተቶችን በመሙላትና ጠንካራ ሥራዎችን በመሥራት 
የክትባት ተደራሽነቱን አስፍቶ የበሽታውን ስርጭት ስጋት 
የመቀልበስ እድል መኖሩን አቶ ሙላት ያብራራሉ፡፡ 

እንደ አቶ ሚኪያስ ሃሳብ ደግሞ በዓለም አቀፍም 
ሆነ በሀገር አቀፍ ደረጃ ወረርሽኞች በከፍተኛ ደረጃ 
የተስፋፉበት ጊዜ በኮቪድ ወረርሽኝ ወቅት እንደነበር 
ያስታውሳሉ። በተለይ የኮቪድ ወረርሽኝ በዓለም አቀፍ 
ደረጃ መከሰት በአጠቃላይ የጤና ሥርዓቱ ወደዚሁ 

ወረርሽኝ አተኩሮ ስለነበር በዚህ ምክንያት በዓለም 
አቀፍ ደረጃም ሆነ በኢትዮጵያ የኩፍኝ በሽታ ስርጭትን 
መግታት ሳይቻል ቀርቷል  ሲሉ አቶ ሙላት ያነሱትን 
ሃሳብ ያጠናክራሉ፡፡ 

ከዚህ በኋላ ግን የበሽታውን ስርጭት ለመግታት 
ጥሩ እምርታ በኢትዮጵያ በኩል እንደታየ ይጠቅሳሉ፡፡ 
ተከታታይ የክትባት ዘመቻ ሥራዎች መሠራታቸውንም 
ያስታውሳሉ፡፡ እ.ኤ.አ በ2025 በሀገር አቀፍ ደረጃ 
የሚሠሩ የክትባት ዘመቻዎች በመኖራቸውና ሌሎችም 
ሥራዎች እየተከናወኑ በመሆኑ አሁን ላይ ያለውን 
የበሽታውን ስርጭት ስጋት መቀልበስ እንደሚቻልም ነው 
አቶ ሚኪያስ የሚናገሩት፡፡      

የኩፍኝ በሽታ ስርጭት ስጋት መግታት ከተቻለ 
በበሽታው ሊያዙ የሚችሉና ይህንኑ ተከትሎ ሊከሰት 
የሚችለውን ሞት በከፍተኛ ደረጃ መቀነስ እንደሚቻል 
የሚናገሩት አቶ ሙላት፤ በሽታው ካለና ከበሽታው ጋር 
በተያያዘ ሞት የሚከሰት ከሆነ ደግሞ ምርታማነትና 
ከምርታማነት ጋር ተያይዞ በቤተሰብ ደረጃ የኢኮኖሚ 
ጫና እንደሚያሳድርም ነው የሚጠቁሙት፡፡ 

በተቃራኒው  በሽታውን ቀድሞ መከላከል ካልተቻለ 
በዚህ በሽታ የሚሰቃዩ ዜጎች ቁጥር እየጨመረ ከመምጣቱ 
ባለፈ በሽታውን ለማከም በሚደረገው ጥረት ሀገሪቱን 
ተጨማሪ ገንዘብ እንደሚያስወጣት ይጠቅሳሉ፡፡ ይህ 
ደግሞ በቀጥታም ሆነ በተዘዋዋሪ በሀገሪቱ ኢኮኖሚ 
ላይ አሉታዊ ተፅእኖ እንደሚያሳድር ያመለክታሉ። 
በሌላ በኩል ደግሞ ስጋቱ ካልተቀለበሰ በሕፃናት ላይ 
የሚከሰተው ሞት እንደሚጨምርና በቤተሰብ ደረጃ 

ለሕክምና የሚወጣው ወጪ የቤተሰቡን ኢኮኖሚ 
እንደሚያናጋም ነው አቶ ሙላት የሚናገሩት፡፡ 

አቶ ሚኪያስም በአቶ ሙላት ሃሳብ በመስማማት 
ኩፍኝ በቀላሉ የሚተላለፍና መሰራጨት ከሚችሉ 
በሽታዎች ውስጥ አንዱ መሆኑን ጠቅሰው፤ የወረርሽኙን 
ስጋት መቀልበስ ካልተቻለ ትልቅና ሀገር አቀፍ ወረርሽኝ 
የማስከተል ስጋት እንዳለው ይገልፃሉ፡፡ 

በተለይ በወረርሽኝ ላይ የቁጥጥርና የክትባት 
ሥራዎች ካልተሰሩ ወረርሽኙ ሰፍቶ የአካል ጉዳትና 
ሌሎች ተጓዳኝ የጤና ጉዳቶችን ከማስከተል ባለፈ 
ሞትንም እንደሚያመጣ ይጠቁማሉ፡፡ የጤና ሥርዓቱን 
እንደሚያዛባና ሌሎች የጤና ሥራዎችን እንደሚሻማም 
ይገልጻሉ፡፡  

በተቃራኒው የኩፍኝ በሽታ ስርጭት ስጋትን 
መቀልበስ ከተቻለ በተለይ የክትባት ተደራሽነትን ማስፋት 
ከተቻለ ክትባቱ ውጤታማ ከመሆኑ አንፃር ሊፈጠር 
የሚችለውን የወርሽኝ መስፋፋት አደጋ ከመግታት ባለፈ 
በጤና ላይ ሊያስከትል የሚችለውን የአካል ጉዳትና ሌሎች  
ውስብስብ የጎንዮሽ ጉዳቶችን እንዲሁም ሞትን በከፍተኛ 
ደረጃ መቀነስ እንደሚቻል አቶ ሚኪያስ ያመለክታሉ፡፡ 

በበሽታው ምክንያት ሊወጣ የሚችለውን ሀብት 
ማዳን እንደሚያስችልም ይጠቅሳሉ፡፡ መደበኛ የጤና 
አገልግሎት ሥራዎችም ሳይረበሹ እንዲቀጥሉ ለማድረግ 
እንደሚረዳም ይገልጻሉ፡፡ በዋናነት በኢትዮጵያ በሽታውን 
ለመከላከል እየተሠሩ ያሉ ሥራዎች    ጠንካራ     መሆናቸው 
ደግሞ የበሽታው ስርጭት ስጋት ሊሆን የሚችልበት  
ደረጃ እንደማይደርስም ነው   የሚጠቁሙት። 

የኢትዮጵያና ፈረንሳይ ግንኙነት ከዳግማዊ አጼ 
ምኒልክ ዘመን ይነሳል፡፡የኢትዮጵያ የባቡር መሠረተ 
ልማትና ትራንስፖርት ሲነሳ ፈረንሳይ ቀዳሚዋ ሀገር ሆና 
ትጠቀሳለች፡፡ የኢትዮጵያ አየር መንገድ አውሮፕላኖች 
ጉዳይ ሲነሳም ከአሜሪካው ቦይንግ ቀጥሎ የሚነሳው 
የፈረንሳይ ኤርባስ ነው፡፡ 

በቅርቡም በአፍሪካ የመጀመሪያ የተባለውን 
ግዙፉን ኤርባስ ኤ350-1000 የመንገደኞች አውሮፕላን 
ኢትዮጵያ ከፈረንሳዩ ኩባንያ ተረክባለች፡፡ ሌሎች 
በርካታ የኤርባስ አውሮፕላኖችንም አዛለች፡፡ 

የከተማ ልማት፣ የትምህርት ፣ የቅርስ ጉዳዮችም 
ሲነሱ ሀገሪቱ ከፊት ለፊት ከሚጠሩት መካከል 
ትጠቀሳለች፡፡ ከቅርስ አንጻር የላሊበላ ውቅር 
አብያተክርስቲያናት እድሳት እየተካሄደ ያለው 
በፈረንሳይ መንግሥት ወጪ ነው። ሌሎች ተመሳሳይ 
ድጋፎችን ፈረንሳይ እያደረገች ትገኛለች፡፡

ባለፉት ዓመታት የሁለቱ ሀገሮች መሪዎች 
ይህን ግንኙነት የላቀ ደረጃ የሚያደርሱ ጉብኝቶችን 
ማድረጋቸው ይታወቃል፤ ጠቅላይ ሚኒስትር 
ዶክተር ዐቢይ አሕመድ በፈረንሳይ ጉብኝት ያደረጉ 
ሲሆን፤የፈረንሳይ ፕሬዚዳንት ማክሮንም እንዲሁ 
ኢትዮጵያን ጎብኝተዋል፡፡ የአሁኑ የፕሬዚዳንት 
ማክሮን ጉብኝት ከቅርብ ጊዜ ወዲህ ሁለተኛው ነው፡፡

የፕሬዚዳንቱ ጉብኝት ለኢትዮጵያ ብዙ 
ፋይዳዎች ይኖሩታል፡፡ ሀገሪቱ ባለፉት ዘመናት 
በኢትዮጵያ የከተማ ልማት ውስጥ አሻራቸው ከፍተኛ 
የሆነ  ኢትዮጵያውያን መሐንዲሶችን በማሰልጠን 
ትታወቃለች። 

ይህንን ተሞክሮዋን በከተማ መልሶ ልማት 
እንዲሁም ማዘመን ላይ በስፋት እየሠራች በአጠቃላይ 
ከተሜነት እየተስፋፋ በተቻለ መጠን ኢትዮጵያ 
ልማቱን በፕላንና በቴክኖሎጂ የተደገፈ እንዲሆን 
በማድረግ በኩል ሀገሪቱ የላቀ ሚና ይኖራታል፡፡

ሀገሪቱ ለውጭ ገበያ የምታቀርባቸው ምርቶች 
በየጊዜው እየጨመሩ ናቸው፤ በተለይ እንደቡና፣ 
ጥራጥሬ ፣ የቅባት እህሎችና ቅመማ ቅመሞች ያሉት 
የግብርና ምርቶች፣ የማእድን፣ የአበባ፣ አትክልትና 
ፍራፍሬ የመሳሰሉ ምርቶችን በስፋት ለውጭ ገበያ 
እንደምታቀርብ ይታወቃል፡፡ 

በቀጣይም ይህ ምርታማነትና ለውጭ 
ገበያ የማቅረብ ሥራ ተጠናክሮ የሚቀጥል 
እንደመሆኑ፤ፈረንሳይን ያህል ትልቅ ሀገር አስፈላጊነቱ 
ከፍተኛ ነው፡፡ 

በእነዚህ ምርቶች ተቀባይነት ሀገሪቱ እስከ አሁንም 
አትኖርበትም ተብሎ ባይታሰብም መዳረሻነቷን 
ለማስፋት ትልቅ አስተዋጽኦ ያበረክታል፡፡ 

ሀገሪቱ ለቱሪዝም ዘርፉ ከፍተኛ ፋይዳ ባላቸው 
የቅርስ ጥበቃ ሥራዎች ላይ ድጋፍ እያደረገች መሆኗ 

ይታወቃል፡፡ የላሊበላ ውቅር አብያተክርስቲያናትን 
በማደስ በኩል ድጋፍ እያደረገች ትገኛለች፡፡ በታችኛው 
ቤተመንግሥት እድሳትም እንዲሁ ድጋፍ ታደርጋለች። 
በቀጣይም እድሳት የሚፈልጉ በርካታ ቅርሶች እንዳሉ 
ይታወቃል፡፡ በዘርፉ ሀገሪቱ ያላት ድጋፍ ተጠናክሮ 
እንደሚቀጥል ዛሬ ላይ የምታደርገው ድጋፍ ማሳያ 
ነው።  

ኢኮኖሚዋ በእጅጉ እያደገ የመጣው ኢትዮጵያ፣ 
የውጭ ኢንቨስትመንትን ለመሳብ የወጪና ገቢ ንግድን 
ለማሳለጥ ከፍተኛ ፋይዳ እንዳለው የታመነበትን 
የማክሮ ኢኮኖሚ ማሻሻያ ወደ ሙሉ ትግበራ 
ላሸጋገረችው ኢትዮጵያ የፕሬዚዳንቱ ጉብኝት ፋይዳ 
የላቀ ይሆናል፡፡

ሀገሪቱ ወደ ትግበራ ያስገባችው የማክሮ ኢኮኖሚ 
ማሻሻያ እንደ የዓለም ባንክና የዓለም የገንዘብ ድርጅት 
ያሉ ዓለም አቀፍ ተቋማት ሲጠብቁት የነበረ እንደ 
መሆኑ የፈረንሳይ ፕሬዚዳንት በዚህ ወቅት ኢትዮጵያን 
መጎብኘታቸው ይህን ወሳኝ እርምጃ ለማሳወቅና 
ለሀገሪቱ ባለሀብቶች ጥሪ ለማስተላለፍ ያስችላል። 
ሀገሪቱ በተለያዩ መስኮች እያሳየች ያለውን ለውጥ 
ለማስገንዘብም ምቹ ሁኔታን ይፈጥራል፡፡

ጉብኝታቸው የኢትዮጵያንና ፈረንሳይን የቆየ 
ወዳጅነትና በተለያዩ ዘርፎች እየተጠናከረ የመጣውን 
ወዳጅነት ወደ አዲስ ምእራፍ ሊያሸጋግርም ይችላል:: 
ክቡር ፕሬዚዳንት እንኳን ደህናመጡ! ለማለት 

እንወዳለን፡፡ 
በሕዝብ ተወካዮች ምክር ቤት የውጭ ግንኙነትና 

የሰላም ቋሚ ኮሚቴ አባል አምባሳደር ዲናሙፍቲ፤  
ኢትዮጵያና ፈረንሳይ በዲፕሎማሲ፣ በትምህርት፣ 
በኢኮኖሚ፣ በማህበራዊ፣ በባህልና በሌሎች ዘርፎች 
126 ዓመታትን ያስቆጠረ ጠንካራ ግንኙነት እንዳላቸው 
ይገልጻሉ፡፡ 

የፈረንሳይ መንግሥት በተለያዩ ምክንያቶች 
የተዘረፉ የአፍሪካ ቅርሶችን በመመለስ ከፍተኛ 
አስተዋጽኦ እያደረገ እንደሆነ አመልክተው፤ ለላሊበላ 
ውቅር አብያተክርስቲያናት ጥገና ድጋፍ እያደረገ 
ነው፤ ይህም ለሌሎች ሀገራት ትምህርት የሚሆን ነው 
ብለዋል፡፡ 

ሁለቱ ሀገራት ግንኙነታቸውን አጠናክረው 
ለማስቀጠል የተለያዩ ሥራዎችን መሥራት 
እንደሚጠበቅባቸው ጠቁመው፤ የፈረንሳዩ ፕሬዚዳንት 
ኢማኑኤል ማክሮን ወደ ኢትዮጵያ መምጣት የሀገራቱን 
ግንኙነት ለማሳደግ ያላቸውን ቁርጠኝነት የሚያሳይ 
እንደሆነ አመልክተዋል፡፡ 

በፕሬዚዳንት ኢማኑኤል ደረጃ ያሉ መሪዎች 
ኢትዮጵያ መምጣታቸው የሀገሪቱ ተሰሚነት ማደጉን 
እንደሚያሳይ ገልጸው፤ የሀገሪቱን ገጽታ ለመገንባት 
እንዲሁም ሁለቱ ሀገራት በተለያዩ ዘርፎች ያላቸውን 
ግንኙነት ለማጠናከር እገዛ እንዳለው አምባሳደር ዲና 
አስታውቀዋል፡፡ 

ከአንድ ምዕተ ዓመት በላይ የዘለቀው...

ጽጌረዳ ጫንያለው

የተባበሩት መንግስታት የዓለም አቀፉ የዘረመል 
ምሕንድስና እና ባዩቴክኖሎጂ ማዕከል የቦርዱ 
ምክትል ፕሬዚዳንት ናቸው።  በባዮና ኢመርጂንግ 
ቴክኖሎጂ ኢንስቲትዩት በዋና ዳይሬክተርና በአዲስ 
አበባ ዩኒቨርሲቲ በመምህርነት ያገለግላሉ።  በእጽዋት 
ዘረመልና ማዳቀል እንዲሁም በባዮ ቴክኖሎጂ  ዘርፍ 
በማማከር እና በምርምር  ሥራቸው ይታወቃሉ።  

ፕሮፌሰር ካሳሁን ተስፋዬ የኢትዮጵያን የቡና 
መገኛነትን ለዓለም ያሳወቁ  ተመራማሪምና የ2023 
በአፍሪካ ውስጥ ባዮ ቴክኖሎጂ ላይ ከፍተኛ አስተዋጾ 
ያደረጉ በሚል ተመርጠው "የአፍሪካ አሸናፊ" በሚል 
የተሸለሙ ናቸው።  የአዲስ አበባ ዩኒቨርሲቲ ተፈጥሮ 
ሳይንስ ኮሌጅም በ2022 በዓመት ከ24 በላይ የምርምር 
ሥራዎችን በማሳተም ከፍተኛ አፈጻጸም ያላቸው 
በሚል ሸልሟቸዋል።    

ፕሮፌሰር ካሳሁን የተለያዩ ተቋማትን 
በመመስረትም ይታወቃሉ።  የባዮና ኢመርጂንግ 
ቴክኖሎጂ ኢንስቲትዩትም  የእሳቸው አሻራ  ውጤት 
ነው።  ሌላው ደግሞ በአዲስ አበባ ዩኒቨርሲቲ የባዮ 
ቴክኖሎጂ ኢንስቲትዩት ሲሆን፤ በዘርፉ የሦስተኛ 
ድግሪ መርሃግብር በኢትዮጵያ ለመጀመሪያ ጊዜ 
እንዲጀመር  ያደረጉ ሰው ናቸው።  አዲስ አበባ 
ዩኒቨርሲቲ ለመጀመሪያ ጊዜ የዳጉሳ ምርጥ ዘርን 
እንዲያወጣ ያስቻሉ  ተመራማሪ እንደሆኑም 
ይነገርላቸዋል።  የፕሮፌሰር ካሳሁን የሕይወት 
ተሞክሯቸው፣ የትምህርት ዝግጅታቸውና የሥራ 
ልምዳቸው ብዙዎችን የሚያስተምር በመሆኑ የዛሬው  
‹‹ የሕይወት ገጽታ›› አምዳችን እንግዳ አድርገናቸዋል።  

የሁሉም ልጅ 
በገጠራማዋ፣ በተፈጥሮ በተዋበችው፣ በግብርና 

ምርቷ በምትታወቀው  የአትሌቶች መፍለቂያ አርሲ 
ዋና ከተማ አሰላ ውስጥ ተወልደው አድገዋል።  
ተፈጥሮ ለእርሳቸው ሁሉ ነገራቸው ነው።  ተፈጥሮ 
ምግብ፤ አየር፣ መጠለያም ብቻ ሳይሆን ኑሮአቸው 
የነገ መድረሻቸው  ነው።  አባታቸው ደግሞ ለዚህ 
ባህሪያቸውና ተፈጥሮ ወዳድነታቸው ጥንስስ 
የተውላቸው መሆናቸውን ይናገራሉ።  

እርሳቸው ሥራ ሲጀምሩ በግብርና ሰራተኝነት 
ነበር።  አነስተኛ ሔክታር መሬት ላይ የመስክ ተግባራትን  
ያከናውናሉ።  እሁድ ቅዳሜ ሳይሉም ይሰራሉ።  
ትንሹ  ካሳሁንም ትናንሽ ጉዳዮችን በጥልቀት እንዲያዩ 
እና እንዲመረምሩ እንዲሁም ተፈጥሮን እንዲወዱ 
የሆኑትም ከዚህ በመነሳት ነው።  ከአባታቸው እግር 
ስር ተከትለው ስለተፈጥሮ እንዲያስቡ ሆነዋል።  ይህም 
የዛሬውን   ማንነት አላብሷቸዋል።  

‹‹ልጆች ነጭ ወረቀቶች ናቸው›› የሚባለውም 
ከዚህ የተነሳ ይመስላል።  የእንግዳችን አባት ከተወሰነ 
ጊዜ በኋላ ሕግ በማጥናታቸው የሕግ ባለሙያ ሲሆኑ፤ 
ፕሮፌሰር ካሳሁን ግን የትናንቱን  አልተውም።  
ይልቁንም ከተፈጥሮ ጋር አቆራኝተው ቀጥለዋል። 
በዚህም በልጅነታቸውም ምን መሆን እንደሚፈልጉ 
ሲጠየቁ መልሳቸው ከተፈጥሮ እና ግብርና አይዘልም 
ነበር።  ይህ ደግሞ ያሰቡት ደረጃ ላይ እንዳደረሳቸው 
ትናንትን በትውስታ አጫውተውናል።  

እንግዳችን በልጅነት እድገታቸው የሁሉም 
ማኅበረሰብ ጡብ ያረፈባቸው ናቸው።  ከአባታቸው 
ሲጀመር ዛሬያቸውን ሰጥተዋቸዋል፤ ቆራጥነትን፤ 
ዘወትር መስራትን ተምረውባቸዋል።  ከእናታቸው 
ደግሞ ትህትናን፤ ለሰው ማዘንንና ደግነትን፤ 
ከእህቶቻችው ርህራሄን ተምረው የሕይወት 
መርሃቸው አድርገዋል።  በየደረጃው ከአስተሯቸው 
መምህሮቻቸውም የወሰዱት ብዙ ነገሮች አሉ።  ዋና 
ዋናዎቹ ያለን እውቀት ሳይሰስቱ መስጠትንና ዋጋ ከፍሎ 
ለተማሪዎቻቸው ውጤታማነት መስራት የሚሉት 
ናቸው።  

ፕሮፌሰር ካሳሁን በዘወትር ንግግራቸው ውስጥ 
አንድ ቃል አይጠፋም ‹‹እኔ የብዙዎች  ውጤት ነኝ›› 
የሚል።   ትናንት ጠንካራ ሰራተኛ ፣ የአቋም ሰው 
መሆንን ከእነዚህ የማኅበረሰብ ክፍሎች ባይማሩ ኖሮ 
ዛሬ ላይ እንደማይደርሱ ያውቃሉና  ስለተደረገላቸው 
መልካም ነገር ሁሉ ያመሰግናሉ።  

በልጅነታቸው ነገሮችን በትኩረት እና በጥልቀት 
መመልከት ይወዳሉ፤ ይህም ከእፀዋቱ ውጫዊ ገፅታ 
አልፈው ዘረመል እንዲያጠኑ ሳያደርጋችው እንዳልቀረ 
ይናገራሉ።  ኃላፊነትን ለመቀበል አይቸኩሉም።  ነገር 
ግን ኃላፊነቱን ከተረከቡ የተሰጣቸውን ሥራ ካልጨረሱ  
እረፍትን አያውቁም።  እስከ መጨረሻው ይታገላሉ፤ 
ውጤቱንም ማየት ይፈልጋሉ።  ይህ የሥራቸው ውጤት 
መጥፎም ቢሆን አይከፉም፤ ይማሩበታል እንጂ።  ከዚህ ጋር 
በተያያዘም የልጅነት አጋጣሚ አላቸው።  

ነገሩ እንዲህ ነው።  ለቤታቸው ቅርብ የሆነ ዘመናዊ 
ንብ ማነቢያ አለ፤ በወቅቱ አሰላ ከተማ ቀበሌ 12 የሚገኝ 
ነው።  ልምድ ለመቅሰም በዚህ ብዙዎች ጉብኝት ያደርጋሉ።  
ለምን የሚለው ጥያቄ ዘወትር ከውስጣቸው ያቃጭል ነበርና 
አንድ ቀን ከጓደኞቻቸው ጋር በመሆን ማየት እንዳለባቸው 
ይወስናሉ።  ውሳኔያቸውንም በተግባር ለመቀየር ጸጥ ረጭ 
እስኪል ድረስ ይጠብቃሉ።  አስጎብኝ በሌለበትም ነገሮችን 
በራሳቸው ለማድረግ ወደ ውስጥ ይዘልቃሉ።  ለጉብኝት 
ሁሌ ተመራጭ ወደ ሆነው ዘመናዊ ቀፎ ያመራሉ።   ሁሉም 
በመስተዋት ውስጥ  ሆኖ ያያሉ።  

እንግዳችንና ጓደኞቻቸው ነገሩን ሳይረዱና ንቦቹ ምን 
እንደሚያደርጓቸው ሳያውቁ በቀጥታ እንደገቡ የንቦቹን 
መስተዋት ይከፋፍታሉ።  መጀመሪያ ላይ የከፈቱት 
መስታወት የማር እንጀራው የሚቀመጥበት በመሆኑ ምንም 
አልሆኑም።  ሁለተኛ የከፈቱት መስታወት ግን የንቦቹ 
መኖሪያ በመሆኑ ንቦቹ  ሰፈሩባቸው።  ብዙም ሳይጎዷቸው 
ተሯሩጠው ወደ ቤታቸው ገቡ።  ሆኖም ትንሹ ካሳሁን 
ከሌሎቹ ጓደኞቹ በይበልጥ በንቦቹ ተነድፏል።  ከንፈሩ 
ከሚጠብቀው በላይ አብጦም ነበር።  ጥዝጣዜው ደግሞ 
ይበልጡን አሰቃየው።  እያለቀሰ በመሄድም ለእህቶቹ 
አሳያቸው።  

በወቅቱ የእህቶቹ ምላሽ ግን የጠበቀውን አልሆነለትም።  
ይባሱን አናደደው።  ትንሽ ያጽናናው የእናቱ አይዞህ ባይነት 
ነበር።   መደረግ ያለበትን አድርገውለት እንዲቀመጥ 
ቢታዘዝም  ወዲያው ወደ መስታወት ነበር ያመራው።  
ራሱን ሲመለከተውም በእጅጉ ተገረመ።  ራሱ በራሱ ላይ 
ሳቀ።  ይህ ደግሞ እህቶቹን ከማኩረፉ አተረፈው።  የሰራው 

ሥራ የነበረውን የማወቅ ጉጉት የፈጠረበት  በመሆኑ 
አልተጸጸተም።  ነገር ግን እህቶቹን ስላስቀየማቸው 
ይቅርታ ጠየቃቸው።   

ትንሹ ካሳሁን ከሚወዳቸው ጨዋታዎች 
መካከል የእግር ኳስ ግንባር ቀደሙን ይይዛል።  
ከዚያ በአቅራቢያቸው በሚገኘው ‹‹አርዱ›› 
የተባለ የግብርና ተክል ደን ውስጥ ከጓደኞቹ ጋር 
እየተሯሯጠ መጫወት ይመቸዋል።  ከፍ እያለ 
ሲሄድ ደግሞ ምርጫው ተፈጥሮን ማድነቅ፤ ከቻለ 
በፎቶ ማስቀመጥ ሆነ።  በእያንዳንዱ የተፈጥሮ 
ኡደት ውስጥ የሚኖሩ ክዋኔዎች ለእርሱ ትርጉም 
ያላቸው መልዕክቶችን ይሰጡታል።  በዚህም 
ከጥናት በኋላ ዘወትር በተፈጥሮ መመሰጥን ሥራው 
ያደርጋል።  

ከጭላሎ እስከ ጀርመን 
የፕሮፌሰር ካሳሁን አባት ከፍተኛ የአስም 

ሕመም ያለባቸው በመሆኑ በአንድ ቦታ ላይ 
ለረጅም ጊዜ መቆየት አይችሉም።  በዚህም 
የተነሳ ቤተሰቡን ይዘው ከአንዱ ቦታ ወደሌላኛው 
እንዲዘዋወሩ ግድ ይላቸዋል።  ይህ ደግሞ 
እንግዳችንን በተለያየ ትምህርት ቤት እንዲማሩ 
አድርጓቸዋል።  በሴሚስተር ጭምር ከአንዱ ቦታ 
ወደ ሌላኛው የሚዛወሩበትን ሁኔታ ነበር።  ይሁን 
እንጂ አብዛኛውን ትምህርታቸውን የተከታተሉት 
በሁሩታ ከተማ ውስጥ ነው።   

 ትምህርትን አሀዱ ያሉት በጭላሎ ተራራ 
ትምህርት ቤት ሲሆን፤ እስከ ሰባተኛ ክፍል 
የመጀመሪያ ሴሚስተር ድረስ በዚያው ቆይተዋል።  
ከሰባተኛ ክፍል ሁለተኛ ሴሚስተር  በኋላ ደግሞ 
እስከ 12ኛ ክፍል  ድረስ በሁሩታ ከተማ በሚገኘው 
ሁሩታ አጠቃላይ ሁለተኛ ደረጃ ትምህርት ቤት 
ትምህርታቸውን ለመከታተል ችለዋል።   

ፕሮፌሰር ካሳሁን እስከ አራተኛ ክፍል የደረጃ 
ተማሪ አልነበሩም።  ከክፍል ክፍል ማለፍን እንጂ 
ለደረጃ ተማሪነት ብዙም ትኩረት አይሰጡም።  
እንደውም ከዚያ ይልቅ ጊዜያቸውን በጨዋታ 

ማሳለፍ ያስደስታቸዋል።  ከአራተኛ ክፍል በኋላ 
ግን ነገሮች ተቀየሩ።  ሙሉ ትኩረታቸውን ወደ 
ትምህርታቸውም አደረጉ።  ማንበብ ግዴታቸው 
እንደሆነ አምነውም በእቅድ ወደ መመራቱ ገቡ።  ይህ 
ጥረታቸውም ጎበዝ የሚለውን ስሜት ከተለያዩ አካላት 
አጎናጸፋቸው።  ቤተሰቦቻቸው፤ መምህሮቻቸውና 
ጓደኖቻቸው ጭምር የሚኮሩባቸው፣  የሚሳሱላቸው 
ሆኑ።  

ጎበዝ መባል ብዙ ትርጎሞችንም እየሰጣቸው 
መጣና ከክፍል ብቻ ሳይሆን ከትምህርት ቤትም 
ጭምር የደረጃ ተማሪ ሆነው መገኘት እንዳለባቸው 
አሳሰባቸው።  በዚህም 12ኛ ክፍልን እስኪያጠናቅቁ 
ድረስ የደረጃ ተማሪ ሆነው ዘለቁ።  ይሄ ጉብዝናቸው 
ዩኒቨርሲቲም ተከተላቸው።  የተሻለ ተማሪ ከሚባሉት 
ጎራ ተመድበውም እስከ ሦስተኛ ድግሪ ድረስ 
ተማሩ።  በዚህም የተለያዩ ሽልማቶችን አገኙ፤ አንዱ 
የትምህርት እድል ነበርም።  

ፕሮፌሰር ካሳሁን የልጅነት ሕልማቸውን 
ማሳካት እንዳለባቸው ለራሳቸው ቃል ገብተዋል። 
ለዚህም የተፈጥሮ ሳይንስ ትምህርትን ምርጫቸው 
አድርገዋል።  የትኞቹ ትምህርቶች ወደ ሕልሜ 
ያደርሱኛል የሚለውን ለይተውም ማጥናት 
ጀምረዋል።  ሌላው ደግሞ በለዩዋቸው ትምህርቶች  
የተሻለ ውጤት ማስመዝገብ ላይ ነው።  እናም ሁሉም 
ትምህርት ላይ እኩል ብቃት ቢኖራቸውም ከሁሉም 
ግን ባዮሎጂና ኬሚስትሪ ትምህርቶችን አብልጠው 
ይወዱና ያነቡ ነበር።  ውጤታቸውም በጣም ጥሩ 
ነበር።  

የእንግዳችን የዩኒቨርሲቲ ጉዞ የጀመረው በያኔው 
የግብርና ዩኒቨርሲቲ በአሁኑ ሐሮማያ ዩኒቨርሲቲ 
ነበር። ዩኒቨርሲቲውን ሲቀላቀሉ እንደከዚህ ቀደሙ 
በቀጥታ የትምህርት መስክ የሚመርጡበትን እድል 
አያገኙም ነበር።  ስለዚህም ትምህርት መስክ ለመምረጥ 
የግድ አንድ ሴሚስተር መማር ይኖርባቸዋል።  ከዚህ 
አንጻርም የመጀመሪያውን ሴሚስተር ሲማሩ ምን 
ትምህርት መማር እንዳለባቸው ለይተው ለዚያ 
የሚያበቃ ውጤት ለማምጣት ይታትሩ ነበር። 

የተፈጥሮ ሳይንስ ትምህርትን ለመማር ቋምጠው 
የነበሩት እንግዳችን፤ ከዚህ የተሻለ እድል እንዳላቸው 
ሲሰሙ መተው አልቻሉም።  ምክንያቱም እርሳቸውን 
ይበልጥ የሚያስደስታቸው አዲስ ነገር መሞከር ነው።  
እናም በጊዜው አዲስ ትምህርት ክፍል ይከፈታልና 
ከፍተኛ ውጤት ያላችሁ ተማሪዎች ተመዝገቡ 
ሲባሉ ፈጥነው ተመዘገቡ።  ከእረፍት መልስ ግን 
ያሰቡት አልሆነም።  የትምህርት ክፍሉ በፈንድ 
ምክንያት መቀጠል እንደማይችል ተነገራቸው።  
ስለዚህም ወደ ነባር ፍላጎታቸው ተመለሱ።  በእጽዋት 
ሳይንስ የትምህርት መስክም ተምረው የመጀመሪያ 
ድግሪያቸውን ያዙ።  

በእርሳቸው እምነት የትምህርት ዘርፍ መመረጥ 
ያለበት ልዩ ፍላጎትን በማየት ነው።  ይህ ያበላል 
ብዙ አይመቻቸውም።  ዋጋ እንደሚያስከፍላቸውም 
ያስባሉ።  ስለዚህም ምርጫቸውን ሲያስቡ ቀድመው 
የሚያዩት እወደዋለሁ ወይ የሚለውን ነው።  በዚህ 
ደግሞ ብዙ እንደተጠቀሙ ያምናሉ።  ብዙ መልካም 
አጋጣሚዎችን አግኝተውበታል፤ ረጅም ሰዓት ቆመው 
በቤተ ሙከራ ውስጥ ሲሰሩም በተመስጦ ስለሆነ 
እንዳይደክማቸው አግዟቸዋል።  ዓላማ ያለው ሥራም 
እንዲሰሩ እድል የሰጣቸው ሆኖ አግኝተውታል።  

ፕሮፌሰር ካሳሁን በሚፈልጉት ትምህርት 
እስከመጨረሻው መጽናትን ይፈልጋሉ።  በዚያ 
ዘርፍ ስፔሻሊስት መሆንን ያልማሉ።  ምክንያታቸው 
ደግሞ በአንድ ጉዳይ ላይ አመርቂ ውጤት ማምጣት 
ይቻላል፤ ብቁ ለመሆንም እድል ይሰጣል ብለው 
ስለሚያስቡ ነው።  በዚህም ሁለተኛ ድግሪያቸውን 
ለመማር ወደ አዲስ አበባ ዩኒቨርሲቲ ሲገቡ በያዙት  
የትምህርት መስክ ለመቀጠል ነው።   ስፔሻላይዝድ 
ያደረጉትም በአፕላይድ ጀነቲክስ ነው።  

የምርምር ሥራቸውም በወቅቱ አዲስና ማንም 
ያልሰራበትን የአጃ ምርምር (Emmer wheat) 
ያደረጉትም መሰረታቸው እጽዋት በመሆኑ ነው።  
የሁለተኛ ድግሪ ትምህርት ትኩረቱ ጥናትና ምርምር 

ከተፈጥሮ  ጋር ቁርኝት ከልጅነት እስከ እውቀት

ፕሮፌሰር ካሳሁን ተስፋዬ



ገጽ 7

የሕይወት ገጽታ
ማህበራዊ  

        አዲስ ዘመን   እሁድ ታኅሣሥ 13 ቀን 2017 ዓ.ም

ከገጽ 6 የዞረ 

ከተፈጥሮ  ጋር ቁርኝት ከልጅነት እስከ...

ላይ በመሆኑ  ምርምራቸውን ሲሰሩ ከሚያውቁት ነገር 
እንዲነሱ ሆነዋል።  በእርግጥ በአጃ ላይ በወቅቱ የተሰራ 
ምንም አይነት ምርምር አልነበረም።  ሊያግዛቸው 
የሚችል መረጃም በቀላሉ ማግኘት አይችሉም።  አንድ 
ነገር ግን ያምናሉ።   መጀመሪያ ላይ ያላቸው እውቀት 
እንደሚያግዛቸው።  ስለዚህም ምንም ሳይፈሩ ወደ 
ሥራቸው ገቡ።  ያሰቡትንም አሳኩ።  

የጥናታቸው ትኩረት የአጃ ዝርያ እና የማኅበረሰቡ 
እውቀትን የሚዳስስ በመሆኑም  ለብዙዎች ተረፉ።  
ይህም ቀጣይነት ያለው ምርምር ለሚያደርጉ መሰረት 
የሆኑበት፤ ማኅበረሰቡ ጥቅሙን ተረድቶ ምርታማነቱን 
እንዲጨምር ያገዙበት፤ ስርዓተ ምግብንም በተሻለ 
መልኩ እንዲከናወን ያስቻሉበት ነው።  ለዚህም 
ማሳያው የሲናና ምርምር ማዕከልን በሥራ አስኪያጅነት 
ሲሰሩ ምርምራቸውን አስቀጥለው የመጀመሪያውን 
የአጃ ምርጥ ዘር እንዲያወጣና ማኅበረሰቡ እንዲያገኝ 
ያደረጉበት ነው።   

የፕሮፌሰር ካሳሁን የትምህርት ጉዞ የሚቋጨው 
ጀርመን ውስጥ ቦን ዩኒቨርሲቲ ነው።  በዩኒቨርሲቲው  
ረጅም ዓመታትን አሳልፈዋል።  የመጀመሪያው 
ሦስተኛ ድግሪያቸውን የተማሩበትና በቡና ላይ 
የተለያዩ ምርምሮችን የሰሩበት አራት ዓመቱ ሲሆን፤ 
ሁለተኛው ሌላ የምርምር እድል አግኝተው የፖስት 
ዶክትሬታቸውን የሰሩበትና ተጨማሪ በቡና ላይ 
ምርምር አድርገው ለሀገራቸው ግልጽ ማረጋገጫ 
የሰጡበት ነው።  

እንግዳችን ደቡብ ምዕራብ ኢትዮጵያ ላይ ባለው 
የቡና ዝርያ ትኩረት አድርገው የሦስተኛ ድግሪያቸውን 
የሰሩ ሲሆን፤ በምርምሩም ስኬታማ ነበሩ።  እርሳቸው 
እንደሚሉት፤ ቡና በተፈጥሮ ከሁለት ዝርያዎች የተዳቀለ 
ነው።  በዚህም እናቱና አባቱን መለየት፤ ዝርያው ከየትና 
ከየት እንደመጣ ማወቅ የግድ ይሆናል።  ጊዜው ግን 
አጭር በመሆኑ እናቱ ማነው የሚለውን ማየቱን ፈለጉ።  
በምርምራቸውም ኢጂኖይዲስ የሚባለው የቡና ዝርያ 
(Coffea eugenioides) አንዱ የቅርብ የእናትነት 
ዝምድና እንዳለው አረጋገጡ።  ይህም ለበርካታ 
መላምቶች መልስ  አስገኝቷል።  

በሁለተኛው የትምህርት ቆይታቸው ምርምር 
ያደረጉት ደግሞ በደቡብ ምእራብ፣ በምዕራብና በባሌ 
በኩል ያለው የኢትዮጵያ ቡና ምን ያህል የጫካው 
አካል ነው የሚለውን ሲሆን፤  በዚህ አካባቢ ያለው ቡና 
“ከጓሮ ያመለጠ እንጂ የጫካው ወይም የተፈጥሮ ቡና 
አይደለም” የሚል እሳቤ የሚሞግት ነበር።   እሳቤው 
ሄዶ ሄዶ ኢትዮጵያ የቡና መገኛ አይደለችም ወደሚለው 
ይወስዳልና ለዚህ ምላሽ የመስጠት ግዴታ የእርሳቸው 
እንደሆነ አምነውም ምርምራቸውን ሰርተዋል።   
ውጤቱም ብዙዎች መልስ ያገኙበት ሆኗል።  
የኢትዮጵያን የቡና መነሻነት በግልፅ አሳይተዋል።  

ከጥናታቸው በመነሳትም የኢትዮጵያ ደቡብ 
ምዕራብ ያለ ቡና ተለያይነቱ ከፍተኛ እንደሆነም 
በማሳየት ለዓለም አቀፍ የቡና ኢንዱስትሪው አስፈላጊ 
መሆኑን፤ ጥበቃ እንደሚያስፈልገው ማመላከት የቻሉ 
ናቸው።  በዚህም እንደያዩ ቡና፤ የከፋ ቡና እና ሌሎች 
የጫካ ቡናዎች በሀገራችን እና በዩኔስኮ ደረጃ እውቅና 
ተሰጥቷቸው እና ተመዝግበው እንዲጠበቁ ሆኗል።   

እንግዳችን በትምህርታቸው ረጅም ጉዞ 
በማድረጋቸው የተነሳ በእጽዋት ዘረመል ምርምር በቂ 
ልምድ አካብተዋል። በርከት ያሉ ጥናትና ምርምሮችን 
ሰርተዋል።  ሥራዎቻቸውን በታዋቂ ጆርናሎች ያሳተሙ 
በመሆናቸው እና በመሰል ስራዎቻቸው ከአዲስ አበባ 
ዩኒቨርሲቲ የፕሮፌሰርነት ማዕረግ  አግኝተዋል።  

ከባኮ እስከ አዲስ አበባ 
በእያንዳንዱ ሥራቸው የትምህርት ውጤታቸው 

ይታያል።  የመምህሮቻቸው ድጋፍና የቤተሰቦቻቸው 
እገዛም እንዲሁ።  እነርሱ ትናንት ሰርተዋቸዋል።   
ለስኬታቸውም ታግለውላቸዋል።  በተራቸው 
እርሳቸውም የተደረገላቸውን ለመክፈል ተዘጋጅተዋል።  
ወደ ሥራ በመግባትም ብዙዎችን ብቁ ዜጋ እያደረጉ 
ይገኛሉ።  የመጀመሪያው የሥራ ሀሁ  የጀመሩት 
በኦሮሚያ ክልል ግብርና ምርምር ኢንስቲትዩት ስር 
በሚገኝው የባኮ ግብርና  ምርምር ውስጥ  ነው።  
እዛ ብዙም ሳይቆዩ ባሌ ወደ ሚገኘው ሲናና ግብርና 

እንግዳችን የኢትዮጵያ ባዮና ኢመርጂንግ 
ቴክኖሎጂ ኢንስቲትዩትን ከማቋቋም በተጨማሪ፤ 
የኢትዮጵያ ወጣቶች የሳይንስ አካዳሚ መስራች አባል 
ናቸው። አሁን ላይ ከጎልማሶቹ ተርታ በመመደባቸው 
የኢትዮጵያ ሳይንስ አካዳሚ  አባል ሆነዋል።  በዚህም 
ጥሩ የሚባል ሥራ ሰርተዋል።  ተማሪዎችንም ለሳይንሱ 
ዓለም እንዲዘጋጁና ብቁ እንዲሆኑ ማድረግ  ችለዋል።  

ኢትዮጵያ የተባበሩት መንግስታት የዓለም አቀፉ 
የዘረመል ምሕንድስና እና ባዩ ቴክኖሎጂ ማዕከል 
(International Centre for Genetic Engineer-
ing and Biotechnology) አባል እንድትሆን እና 
ከሚሰጠውም የአቅም ግንባታ ድጋፍ ተጠቃሚ 
እንድትሆን ያደረጉ ሲሆኑ፤ በአሁኑ ሰዓት በአባል 
አገራት ተመርጠው የቦርዱ ምክትል ፕሬዚዳንት 
በመሆን እአአ ከታህሳስ 2024 ጀምሮ እያገለገሉ 
ይገኛሉ።   

የሕይወት ፍልስፍና
‹‹በራሴ ላይ እንዲደርስ የማልፈልገው ነገር 

በሌሎች ላይ እንዲፈጸም አልፈልግም”።  ለእኔ የሆነ 
ለሌሎችም መሆን አለበት የሚል አቋም አለኝ።  በእኔ 
አቅም መሆን የሚችል ሁሉ መደረግ እንዳለበትም 
አምናለሁ።  በግዴለሽነት ሌሎች እንዲሰቃዩ 
አልፈቅድም።  ከዚያ ይልቅ ለሰዎች በሬን ሁልጊዜ 
ክፍት በማድረግ ማገዝን እሻለሁ።  ነገሮች በውይይት 
እንዲፈቱም መልካም ፈቃድ አለኝ።  በሥራዬ ከጀርባ 
የሚባል ሥራ እንዲኖር አልፈልግም፤ ምስጢር ሳይሆን 
ፊት ለፊት እየተነጋገሩ መስራት ይመቸኛል።  ቀና 
መሆንም ያስደስተኛል። 

 ከእኔ ዘንድ ያለ ሌሎችን የሚጠቅም ነገር ከሆነ 
እንቅልፍ ጭምር ሳይኖረኝ መስራትና ምላሹን 
እንዲያገኙ ማገዝም አንዱ የሕይወት ፍልስፍናዬ 
አካል ነው።  ሰዎች ረድተውኝና ደግፈውኝ እዚህ  
እንዳደረሱኝ ሁሉ ለዚህ ምላሹን መስጠት  እንዳለብኝ 
አምናለሁ። ስለዚህ ሰዎችን መርዳት እና መደገፍ 
ያረካኛል።  

ገጠመኝ
በርከት ያሉ ገጠመኞች አሏቸው።  ከአዕምሯቸው 

የማይጠፋው ግን ሦስተኛ ድግሪያቸውን በሚሰሩበት 
ጊዜ የቡና ናሙናዎችን ለመሰብሰብ ሲጓዙ የገጠማቸው 
ነው።  የመጀመሪያው ወደ ሚዛን እና ቴፒ መሀል  
የገጠማቸው ሲሆን፤ ቦታውን የሚያሳያቸው የአካባቢው 
ማኅበረሰብ የሆነ ሰው ለአካባቢው እና ለጫካው ያለውን 
የባለቤትነት ስሜት ያዩበት ነው።  የያዘው መሳሪያ ጦር 
እና ገጀራ ሲሆን፤ ጫካውን አቆራርጠው ሲሄዱ ድንገት  
እጅብ ያለ  ኮረሪማ አገኙ።  ከዚያ ውስጥ ገለጥ አድርጎ 
አንዷን ፍሬ ወስዶ ሌሎቹን ኮትኩቶ ትቷቸው ሄደ።  

በወቅቱ ግራ ስለተጋቡም ለምን ይህንን እንዳደረገና 
ሁሉንም ለምን እንዳልወሰዳቸው ጠየቁት።  የእርሱም 
መልስ አንድ ነበር።  ‹‹ይህም የእኔ ስለሆነ ነው›› የሚል።  
እናም እነርሱም በወቅቱ የአካባቢያችን ጸጋዎች የእኛ 
ናቸው የሚል ማኅበረሰብ ቢኖር እንዲህ ተራሮቻችን 
እርቃናችውን ባልቀሩ  ነበር በሚል ተገርመው ተጓዙ።  

ሌላኛው ገጠመኝ የእግር ጉዞ ለአንዳንዱ ቀላል 
ለአንዳንዱ ከባድ የሚሆንበትን ሁኔታ ያዩበት ነው።   
ቦታው በዳዎሮ ባንጃ የሚባል የቡና ጫካ ውስጥ 
የተከሰተው ነው።  የግብርና ባለሙያው የሚሄዱበትን 
በጣም ቅርብ አድርጎ ይነግራቸዋል።  እንደውም 
ከሰዓት በኋላ እንዲሄዱና እንዲመለሱ ሲጋብዛቸውም 
ነበር።  ሆኖም ረጅም ጉዞ ቀደም ብለው ስለሄዱ በሀሳቡ 
አልተስማሙም።  ጠዋት እንደሚሄዱ ነግረውት 
ተለያዩ።   በቀጠሯቸው ጠዋት ተገናኙናም በመኪናቸው 
የተወሰነውን ርቀት ተጓዙ። 

 ከመኪናው ከወረዱ በኋላ ግን መንገዱ አልገፋም 
አላቸው።  የያዙት ውሃ አልቆ የወንዝ ውሃ እየጠጡም 
ነበር መጨረሻ ላይ ባንጃ የቡና ጫካ የደረሱት።  
ሰዓቱም ስምንት ሰዓት ሆኗል።  እናም መመለሳቸው 
እያሳሰባቸው ከአርሶ አደሩ ቤት አረፍ ብለው ምሳ 
በልተው ጫካውን በድቅድቅ ጨለማ አቆራርጠው 
ከምሽቱ 2 ሰዓት አካባቢ መኪናቸው ጋር ደረሱ።  
መኪናው ግን አልነበረም።  ምክንያቱም መሽቶ ስለነበር 
አድረዋል በሚል ሄዷል።  መምህራን ቤት አድረውም 
ነው ጠዋት መጥቶ የወሰዳቸው።  

ከእናት መንደር ሌላ እናት 
የውሃ አጣጭን በፍለጋ አሊያም በእቅድ ማግኘት 

የማይቻል  ነው።  ልብ ከልብ በድንገት ካልተገናኘ።  
ፍቅር ደግሞ እያደር በመግባባትና በመገናኘት 
የሚመጣ ይሆናል።  የፕሮፌሰር  ባለቤታቸው ምርጫና 
እጣ ፋንታም ከዚሁ ጋር የሚገናኝ ነው።  ድንገት 
የእናታቸውን ቤተሰብ ሊጠይቁ በሄዱበት ልባቸው 
በአንዲት እንስት ላይ አረፈ።  ልባቸውም ደነገጠላት።  
ግን በወቅቱ ምንም አላሉም ነበር።  ስሜታቸውን 
ተቆጣጥረው ወደ ቤታቸው ተመለሱ።  ልባቸው ግን 
እዛው ቀርቷል።   

‹‹ይህቺ ሴት ሌላኛዋ እናቴ ናት›› ሲሉ በሀሳባቸው 
ሁሉ ተመኙዋት።  ማንነቷንም አጣርተው ለትዳር 
አጯት።  ዛሬ የቤታቸው ሞገስ ናት፤ የሦስት ልጆቻቸው 
ደስታ።  በእርሷ ሁሉ ነገር ይደምቃል።   እርሷ ካለች ቤቱ 
ሙሉ ነው።  አይዞህ ባያቸው፤ በሥራቸው ደጋፊያቸው 
ሆናላቸዋለች።  እርሷ ‹‹ትችላለህ›› ስትላቸው 
የማይፈጽሙት የመሰላቸው ነገር ሁሉ ይቀልላቸዋል።  
ስለባለቤታቸው አንስተው አይጠግቡም።  ስለዚህም  ስለ 
እርሷ ሲናገሩ ‹‹ሌላዋ እናቴ ናት›› በማለት ይገልጿታል።  

ቀጣይ እቅድ
 የጠንካራ ኃላፊ መገለጫ የሚመራውን ተቋም 

ከሀገር አልፎ ዓለም አቀፍ ተወዳዳሪና ታዋቂ  
እስከማድረግ የሚያደርስ ነው። በዚህም ይህ እውን 
ይሆን ዘንድ ማማከር ላይ በስፋት እሰራለሁ።  ሰዎችን 
ማብቃት፤ አመራሮችን ማፍራት፤ ሳይንቲስቶችን 
መፍጠር ላይ መስራትም እመኛለሁ።  ሳይንስ በየጊዜው 
ተለዋዋጭ በመሆኑ ራሴንም በዚያ ልክ ማስኬድን 
አስባለሁ።  በተጨማሪም ፖሊሲ ለሁሉም መሰረት 
ስለሆነ  ሳይንስን መሰረት ያደረገ ፖሊሲ ላይ በስፋት 
የመስራት ፍላጎት አለኝ።  ከዚህ በኋላ ባለኝ ቆይታ 
በአብዛኛው ልምድ ማካፈል፤ ለዘርፉ ጠቃሚ የሚሆኑ 
የተለያዩ መጽሐፎችን መጻፍና የፖሊሲ ሥራዎች  ላይ 
በስፋት መስራት እሻለሁ።  እነዚህ ሁሉ የወደፊቶቹ 
ዋነኛ እቅዶቼ ይሆናሉ ብዬ አምናለሁ ይላሉ።  

የዓምዳችን ገጽ ገደበን እንጂ የፕሮፌሰር ካሳሁን 
ተስፋዬ ቆይታ በዚህ የሚቆም አልነበረም።  

ምርምር ተዛወሩ።  
ፕሮፌሰር ካሳሁን በሲናና ግብርና ምርምር ማዕከል 

አምስት ዓመታትን በሥራ አሳልፈዋል።  በእጽዋት 
ማዳቀል ዘርፍ ተመድበው የመጀመሪያውን ሦስት 
ዓመት አገልግለዋል።  በመቀጠል የሁለተኛ ድግሪ 
ትምህርት እድል አግኝተው ወደ አዲስ አበባ ዩኒቨርሲቲ 
አመሩ።  ከትምህርት መልስ በቀጥታ የምርምር ማዕከሉ 
ሥራ አስኪያጅ በመሆን ወደ ሥራ ገቡ።   

ከጀርመን ሀገር መልስ በኋላ  ደግሞ አዲስ አበባ 
ዩኒቨርሲቲን ተቀላቀሉ።  በመጀመሪያ ድግሪ መምህርነት 
በረዳት ፕሮፌሰርነት የመጀመሪያ ሥራቸውን ጀመሩ።  
ከዚያ ብቃታቸው እየጨመረ ሲመጣ ሁለተኛና 
ሦስተኛ ድግሪ ተማሪዎችን ወደ ማማከሩና ማስተማሩ 
ገቡ።  ከባኮ ግብርና የምርምር ማዕከል ጋር በመሆን 
አዲስ አበባ ዩኒቨርሲቲ የመጀመሪያውን ዝርያ እንዲለቅ 
ያስቻሉት እንግዳችን፤ ለምዕራቡ የኢትዮጵያ እህል 
አብቃይ ለሆነው ማኅበረሰብ የሚጠቅም በምርታማነት 
በሽታን በመቋቋም የተሻለውን የዳጉሳ ዝርያን 
ለማኅበረሰብ ጥቅም ላይ  እንዲውል ያደረጉ ናቸው።  

በአዲስ አበባዩ ዩኒቨርሲቲ የባዮቴክኖሎጂ 
ኢንስቲትዩት እንዲመሰረት ከማድረግ አልፈው 
የመጀመሪያው የኢንስቲትዩቱ ዳይሬክተር የሆኑ 
እንዲሁም በባዮቴክኖሎጂ ትምህርት መስክ 
ለመጀመሪያ ጊዜ በሦስተኛ ድግሪ እንዲሰጥ በር የከፈቱ 
ናቸው።   

የግላቸውን የእጽዋት ዝርያ ቤተ ሙከራ 
በመክፈትም ከ50 ያላነሱ የሁለተኛና ሦስተኛ ድግሪ 
ተማሪዎችን በማስተማርና በማማከር የማስመረቅ 
እድሉን ያገኙ፤ አሁንም ይህንን ተግባራቸውን 
ያስቀጠሉ ሲሆኑ፤  እነዚህ ተማሪዎች ደግሞ የሀገር 
ውስጥ ብቻ አይደሉም።  በተለያዩ የውጪ አገራት 
ዩኒቨርሲቲ ትምህርታችውን የሚከታተሉና የመስክ 
ሥራቸው በሀገር ውስጥ ያደረጉ ናቸው።  ለአብነት 
ከኔዘርላንድ፤ ከኬኒያ፣  ናይጄሪያ ዩኒቨርሲቲ የመጡ 
ተማሪዎች  በዋናነት ይጠቀሳሉ።   



በመቅደስ ታዬ (ፒ ኤች ዲ)  

የጋሞ ብሔረሰብ በሀገራችን ደቡባዊ ክፍል  
በአዲሱ ደቡብ ክልል ጋሞ ዞን ይገኛል።   በዞኑ 
የተለያዩ ነባር ብሔረሰቦች የሚገኙ ሲሆኑ፣ 

በዋና ከተማዋ አርባ ምንጭ እነዚህን ብሔረሰቦች 
ጨምሮ የሀገሪቱ የተለያዩ ብሔር ብሔረሰቦች በፍቅር 
እና በመከባበር ይኖራሉ።   

የጋሞ ብሔረሰብ የራሱ ማንነት መገለጫ የሆኑ 
ባህሎች ባለቤት ነው።  ከትውልድ ወደ ትውልድ 
በቅብብሎሽ የመጣ የሚያጋጥሙትን ግጭቶች እና 
አለመግባባቶች የሚፈታበት ለሌላው ማኅበረሰብ 
ተምሳሌት ሊሆን የሚችል ሀገር በቀል የግጭት አፈታት 
እንዲሁም  አስገራሚ ባህላዊ የሕዝብ አስተዳደር 
ስርዓት ባለቤትም ነው።  

እምቅ የማንነቱ መለያ ከሆኑት መካከል አንዱ 
የሆነውን ባህላዊ የሕዝብ አስተዳደር ስርዓቱን  ገፅ ገለጥ 
አድርገን የቻልነውን እና የተረዳነውን ባህላዊ ክዋኔ 
ከትበን ለአንባቢያን ለማቋደስ ቦታው ድረስ በመሄድ 
በአካል ተመልክተናል፤ የባኅሉን አዋቂ ሽማግሌዎች፣ 
ምሁራን እና ጥናት እና ምርምር እያደረጉ ያሉ አካላትን 
ሀሳብ አሰባስበንና ያጠናከርነውን በዛሬው ባኅልና 
ቱሪዝም አምድ ይዘን ቀርበናል። 

በጋሞ ድቡሻ ላይ የ3ኛ ዲግሪ መመረቂያ 
ፅሁፋቸውን የሰሩት ዶ/ር ተመስገን ምንዋጋው 
እንደጠቀሱት፤ በጋሞ ማሕበረሰብ ዘንድ በተለይም 
ውሸት እንደ ትልቅ ሀጢያት ይቆጠራል፤ በዋሸው ሰው 
ላይ ከፍ ያለ መገለል አለፍ ሲልም መለኮታዊ ቁጣ 
ሊያስከትል ይችላል።  በፅሁፉ እንደተጠቀሰው፤ የጋሞ  
አባቶች ማሕበረሰቡ ማድረግ እና አለማድረግ ያለበትን 
ግብር በቃላዊ መንገድ ከጥንት ጀምረው ሲያስተምሩ 
እና ሲጠብቁ ኖረዋል፤ በመተግበር ላይም ይገኛል።   

የኢትዮጵያ ፕሬስ ድርጅት የጋዜጠኞች ቡድን 
በአካባቢው ተገኝቶ ያናገራቸው አባቶች እንደገለፁት፤ 
ለጋሞ ማሕበረሰብ ባህላዊ እና መንፈሳዊ እሳቤ እና 
ክዋኔዎች መሰረታቸው ከፈጣሪ ጋር የተገናኘ ሚቶሎጂ 
ነው።  በዚህም የጋሞ ማሕበረሰብ እርስ በእርሱ 
ተከባብሮ እና ተሳስቦ እንዲኖር  የሚያስችል ሕግ 
ፈጣሪ ለቀደሙ አባቶች ሰጥቷል።  ይህም ሕግ በሕዝቡ 
መተግበር አለበት።   ካልተተገበረ፣ ከተሻረ እና ወደ ጎን 
ከተተወ ግን ሀጢያት ወይም መርገምት ይሆናል።  ይህ 
ማንም ሰው መተላለፍ የማይገባው ደርጊት በሁሉም 
ሕዝብ ዘንድ ይታወቃል፣ የተጠቀሱትን ሕጎች መጣስ 
ጎሜ ይባላል።   

ጥናታዊ ፅሁፉ እና የተደረጉ ቃለመጠይቆች 
እንደሚያሳዩት በጋሞ ብሔረሰብ ባህል አንድ ሰው 
የተከበሩ  ሕጎችን ሊጥሶ ሊገኝ የሚችልበት  ሁኔታ 
ያጋጥማል።  ጉዳዩ ለምን ጣሰ ሳይሆን ከጥሰቱ 
በኋላ  የሰራውን ጥፋት ወደ ድቡሻው ሄዶ ጉዳዩን 
ለሚመለከታቸው ሽማግሌዎች መናዘዝ ይኖርበታል፤  
በዚህም  የሚወሰንበትን ካሳ መክፈል እና ምርቃት 
ማግኘት አለበት።  ይህ ሂደት ደግሞ ጎሜ ከበራ 
ይባላል። 

ዶ/ር ተመስገን እንደገለጹት፤ ሀጢያት ወይም 
ጎሜ የተለያዩ ጉዳዮች ላይ ሊፈፀም ይችላል።  በባህሉ 
ምንም አይነት ሀጢያት ቢሰራ አባቶችን በመቅረብ 
በድቡሻ አደባባይ ላይ በመናዘዝ ከመርገምት መዳን 
ይቻላል።  ብዙ ጊዜ ግን የሚሰሩት የሀጠያት አይነቶች 
ሀጢያት ሰሪውን እንዳይናዘዝ ሊፈታተኑት ይችላሉ።  
ይሄን ግልፅ የሚያደርግ አንድ ጉዳይ እስኪ ላማሳያነት 
እናንሳ። 

ለምሳሌ አንድ ሰው ነፍስ ቢያጠፋ እና ማንም 
ሰው ባያየው ግን ካለምንም ማስረጃ ቢጠረጠር ጉዳዩ 
ከተፈፀመ በኋላ አባቶች ነገሩን በንቃት መከታተል 
ይጀምራሉ።  አቶ ታፈሰ ዋልኤ በአርባ ምንጭ 
ዩኒቨርሲቲ ጫሞ ካምፓስ የማሕበረሰብ አገልግሎት 
አስተባባሪ ናቸው።  በጋሞ ድቡሻ ላይ ጥናት 
በማድረግ ላይ ሲሆኑ ባኅሉንም በደምብ የሚያውቁ 
ከማሕበረሰቡ የተገኙ ምሁር ናቸው። 

 እንደ እርሳቸው ገለፃ፤ በጋሞ ባኅል በማሕበረሰቡ 
ውስጥ የሚፈጠሩ ማናቸውም ጉዳዮች  ለውይይትም 
ሆነ ለመፍትሄ የሚሰበሰቡት በአካባቢው ለዚሁ 
ጉዳይ በተዘጋጀ ሰፊ ሜዳ ሲሆን፣ ይህም ሜዳ ወይም 
አደባባይ ድቡሻ ይባላል።  ዱቡሻ የሚከለለው በዘፈቀደ 

ባህልና ቱሪዝም 
ኢኮኖሚ

    አዲስ ዘመን   እሁድ ታኅሣሥ 13 ቀን 2017 ዓ.ም

ጎሜ፣ ጎሜ ከበራ፡ በጋሞ ድቡሻ

አይደለም።  አቶ ታፈሰ በተለይም ከ ዘ ኢትዮጵያን 
ሔራልድ ጋር በነበራቸው ቆይታ እንደገለጹት፤ አንድ 
ድቡሻ የሚመሰረተው ከፍ ያለ ቦታ ተመርጦ ነው።  
ይህም ማለት ከፍ ብሎ ሲሰራ አካባቢውን ከላይ ሆኖ 
ለማየት አመቺ እንዲሆን ለማድረግ ነው።  ሔራልድ 
ምክንያቱን ለማወቅ የበለጠ ማብራሪያ ጠይቆ 
የተሰጠው ምላሽ ከፍ ባለ ቦታ ላይ በጎሜ ከበራ ወቅት 
ለሂደቱ አስፈላጊ ጉዳዮችን ለማየት እንዲቻል መሆኑን 
ለመረዳት ችሏል።  በዚህ ሂደት ውስጥ አንድ ግለሰብ 
ሀጠያቱን መስራት አለመስራቱን ሲጠየቅ እንደ 
ታዛቢ የሚቆጠሩ ተፈጥሮዊ ጉዳዮች አሉ።  እነዚህም 
ተራሮች፣ ወንዞች፣ መቃብሮች፣ ዛፎች፣ ወፎች እና 
በመጨረሻም ሰማይ ናቸው።  አቶ ታፈሰ ድቡሻ ሲሰራ 
ለነዚህ ተፈጥሮዎች እይታ የተመቸ መሆኑ ታሳቢ 
ተደርጎ ነው ብለዋል። 

ቀደም ብለን ወዳነሳነው ጉዳይ ስንመለስ በጋሞ 
ባሕል አንድ ሰው ካጠፋ እና ከተጠራጠረ መረጃ 
ኖረም አልኖረም በራሱ ጊዜ ወደ አባቶች ቀርቦ 
በደል ፈፅሜያለሁ ብሎ ይናዘዝና በባሕሉ መሰረት 
ጎሜ  ከበራ ይደረግለታል።  ይህ ሳይሆን ቀርቶ ግን 
ግለሰቡ ዝምታን ከመረጠ፣ ማስረጃ ኖረም አልኖረም 
ግለሰቡን ወደ ድቡሻው እንዲቀርብ በቤተሰብ ወይም 
በጎሳው ይልኩበታል።  ግለሰቡ ቀርቦ ወንጀሉን 
ፈፅመሀል ወይስ አልፈፀምክም ተብሎ ይጠየቃል።  
አልፈፀምኩም ብሎ ሲሄድ አባቶች በቤተሰቡ እና 
በጎሳው እንዲመከር እውነቱን እንዲናገር እንዲያግዙት 
አሳስቦ ይልካል።  

በሚቀጥለውም ሲጠየቅ አሁንም ሊክድ ይችላል፤ 
ሊያምንም ይችላል።  ካመነ በባኅሉ መሰረት 
ጎሜ ከበራው ይካሄዳል።  ካላመነ ግን አሁንም 
እንዲያስብበት የጥሞና ጊዜ ይሰጠዋል።  እንዲህ እያለ 
የሰውዬው ልብ እስኪሸነፍ ይሞክራሉ።  ይህ የማይሆን 
ከሆነ አሉ አቶ ታፈሰ ወደ መጨረሻው ደረጃ ይኬዳል። 

በዚህ ደረጃ ላይ የአካባቢው ማሕበረሰብ፣ 
የድቡሻው ሀለቃ፣ እና ለዚህ ጉዳይ የተመረጡ  
ሽማግሌዎች ወደ ድቡሻው ይመጡና ቦታቸውን 
ይይዛሉ።  በዚህ ሰዓት በሀጢያቱ የተጠረጠረው 
ግለሰብ ወደ ፊት አንዲቀርብ ይደረጋል።  የተመረጡት 
አባቶች ከግለሰቡ ፊት ለፊት ይቀመጣሉ።  የእነዚህ 
ሽማግለዎች ሚና የግለሰቡን ማናቸውንም አካላዊ እና 
መንፈሳዊ እንቅስቃሴዎች ወይም ለውጦች መከታተል 
ነው።  ሁሉም የተሰበሰበው ማሕበረሰብ በፀጥታ 
ጉዳዩን ይከታተላል።  ከዛ  አለማድረጉን  በመሀላ 
እንዲያረጋግጥ የሚያደርጉ ሽማግሌዎች ይጀምራሉ።  
ወደ መሀላው ከመሄዳቸው በፊት አሁንም ደግመው 
ይጠይቁታል።  ወንጀሉን ፈፅመሀል  አልፈፀምክም 

ብለው ከጠየቁ በኋላ በቀጥታ ወደ መሀላው ይኬዳል። 
የሚያስምሉት ሽማግሌዎች ትዕዛዝ መስጠት 

ይጀምራሉ።  እንደቆመ ያለው ተጠርጣሪ መመልከት 
ያለበትን በቅደም ተከተል ይጠየቃል።  ተራሮችን 
ተመልከት፣ የራሳቸው ክብር እና ሞገስ አላቸው፣ 
ወፎችን ተመልከት ፈጣሪ ለራሳቸው በሚሆን ልክ 
በክብር ፈጥሯቸዋል፣ እዚህ የተሰበሰቡትን ሰዎች 
ተመልከት እነሱም የራሳቸው ክብር እና ሞገስ 
ደርበዋል።  

ተመልከት እነዚያ መቃብሮች ውስጥ ዘሮቻችን 
በክብር አርፈዋል፣ እያሉ በአካባቢው የሚታዩትን 
ተፈጥሮዎች እየዘረዘሩ የተፈጥሮን ድንቅነት በማሳየት 
ልቡን ለማሸነፍ ይሞክራሉ።  በመጨረሻ ወደ ሰማይ 
ቀና እንዲል ይጠይቁታል።  ይሄን ሁሉ በክብር 
የፈጠረ ፈጣሪን ተመልከት።  እሱ ሁሉን ያያል፤ ሁሉን 
ያውቃል ካሉት በኋላ ወደ እርግማን እና ምረቃ ስነ 
ስርዓት ይሄዳሉ።  

እዚህ ደረጃ ላይ ሲደርሱም ግለሰቡ እየዋሸ ከሆነ 
በደምብ ይታወቃል አሉን 8 ደሬዎችን በንግስና 
የሚያስተዳድሩት ካዎ ታደሰ።   ከነገሩን የእርግማን 
ዝርዝሮች ውስጥ እጅግ ከባድ እና አስጨናቂ ብለን 
የለየናቸውን አቅርበናል።  ይሄን በደል አድርሰህ ከሆነ 
ዘርህ ብን ብሎ ከምድረ-ገፅ ይጥፋ፣ ዘርተህ አትጨድ፤ 
ወልደህ አታሳድግ፤ ተናግረህ አትሰማ፤ ሰረትህ አትብላ፤ 
የነካኸው ሁሉ አይበርክት፣ ብርድ ሆኖ ሳለ አንተን 
ሀሩር ውስጥ እንዳልህ ሙቀት ያቃጥልህ፣ ሙቀት 
ሆኖ ሳለ በብርድ እንዳለህ የሚያንቀጠቅጥ ብርድ 
ይሁንብህ፣ ከምድር ብን ብለህ እንድትጠፋ ያድርግህ 
እና ሌሎችንም እጅግ የሚሰቀጥጡ እርግማኖች 
ሲያደርሱ ግለሰቡ እየዋሸ ከሆነ፣ ያነጋገርናቸው አባቶች 
እንዳረጋገጡልን፣ መንቀጥቀጥ ይጀምራል።  ላብ ላብ 
ይለዋል፡፤ አይኑ ይቅበዘበዛል፣ ይወራጫል ባጠቃላይ 
ይረበሻል።  

ይሄን በአትኩሮት የሚከታተሉት ሽማግሌዎች 
ግለሰቡ ለመማል ከመወሰኑ በፊት አንድ ሌላ ተጨማሪ 
እድል እንዲሰጠው ሀሳብ ያቀርባሉ።  የድቡሻው ኃላፊ 
ሀሳቡን ካፀደቀው ጉዳዩ በሌላ ዳኝነት እንዲታይ 
ይታዘዛል።  ካላመነበት ግን እንዲምል ይደረግ እና 
ጉዳዩ ይዘጋል። 

በሌላ ደሬ ድቡሻ ላይ በተለይም በቦንኬ ሂደቱ 
ትንሽ ይለያል።  በዚህ ዴሬ ድቡሻ ተጠርጣሪው ከላይ 
እንደተጠቀሰው እድል ሲሰጠው ይቆይ እና በመጨረሻ 
ለመሀላ ሲደርስ እርግማኑን እራሱ እንዲረግም 
በሚያስችል መልክ የሚደረግ ኩነት አለ። 

 አቶ ቢረጋ ጋነችሬ የቦንኬ ወረዳ ዋና አስተዳዳሪ 
እንደተናገሩት፤ በመሀላው ወቅት ግለሰቡ አላምንም 

ካለ እሳት እና ውሃ ይቀርብለታል።  ከዛ ውሃውን አንስቶ 
እንዲይዝ ይጠየቃል።  የሚያስምሉት ሽማግሌዎች 
ወደ እሱ ጠጋ ይሉ እና በደሉን ወይም ወንጀሉን 
አልፈፀምኩም ፈፅሜ ከሆነ ዘሬ ልክ እንደዚህ እሳት 
ከምድር ላይ ይጥፋ ብለህ ውሃውን እሳቱ ላይ ጨምር 
ይሉታል።   ስለዚህ ውሳኔው የራሱ ይሆናል።   ግን 
በውሸት ቢምል ምን ይፈጠራል ብለን ጠየቅን። 

ምንም እንኳን ተጨማሪ ጥናቶች እና ሳይንሳዊ 
ትንታኔዎች በእጅጉ የሚያስፈልጉ ቢሆንም ሁሉም 
የተጠየቁ ሽማገሌዎች እና ምሁራን የተለያዩ 
ምሳሌዎችን እና ገጠመኞችን እያነሱ እንደነገሩን 
እርግማኑ በትክክልም በተግባር ይታያል።  ለዚህም 
ማሳያ የሚሆኑ በርካታ ምሳሌዎችን ከተመራማሪዎችም 
ሰምተናል።  

በደሉን የፈፀመ ወይም ሀጢያት ያደረገ ሰው 
በራሱ ጊዜ ወይም በአባቶች የማናዘዣ ስልት በደሉን 
ካመነ የሚጠበቅበትን የካሳ እና የበደል ማሻሪያ ገንዘብ 
ወይም ድርጊት እንደ በደሉ አይነት እና ክብደት 
በፍትሀዊነት ሽማግሌዎች ይፈርዱበታል።  የቀረበው 
ፍርድ ትክክለኛ እና ሚዛናዊ መሆኑን የድቡሻው ሀለቃ 
አመዛዝኖ ያፀድቃል።  ከዛ ለምሳሌ ግድያ ከሆነ የገዳዩ 
ቤተሰብ እና ጎሳ ሂደቱ ተጀምሮ እስኪጠናቀቅ ድረስ 
ቆመው እና አንገታቸውን ደፍተው በፀፀት ሲታዩ 
የተበዳይ ቤተሰብ እና ጎሳ ቁጭ ብለው ፍርዱን እና 
መሀላውን ይታደማሉ።  

በባኅሉ መሰረት በዳይ ግለሰቡ እና ጎሳው ካሳውን 
ይዘው ይቀርባሉ።  በእንደዚህ አይነት ጎሜ ላይ 
ሀጢያቱ እንዲፀዳ ብዙ ጊዜ በግ ይታረዳል።  ዶ/ር 
አዲሱ አዳሙ በዚህ ላይ ሲያብራሩ እንዳሉት፤ በግ 
የመልካምነት ምሳሌ ስለሆነ ከልብ ይቅር ለመባባል 
ይታረዳል።  ከዛ በደሙ እና በፈርሱ ላይ ሁለቱ 
ወገኖች እንዲረማመዱ ይደረጋል።  ከዚህ ስርዓት 
በኋላ ምንም አይነት ቅሬታም ይሁን በቀል በፍፁም 
አይታሰብም።  ሁለቱም እንደ በፊቱ ወንድማማቾች 
ሆነው ይቀጥላሉ።  ሀጢያቱም በከበራው ይፀዳል። 

ምንም እንኳን በዘመናዊ ሕግ ወንጀልን የፈፀመ 
ሰው ተመጣጣኝ ቅጣት ቢያገኝም ከልብ ይቅር 
መባባል እና በነበረው ግንኙነት መቀጠል ግን ብዙ 
ግዜ አይኖርም።  ይሄ ግን በጋሞ ድንቅ ባህል የሚቻል 
ቀላል ግን ውጤቱ ጥልቅ የሆነ ኩነት ነው።   የሰው 
ልጅ በደልን ይፈፅማል፣ ግን ከልብ ይቅር የማይባባል 
ከሆነ ለሌላ በደል ይጋበዛል።  የጋሞ ረቂቅ አባቶች 
ይሄን ተገንዝበው ባህሉን በዚህ ልክ አቆይተውናል።  
መጠቀም ማበልፀግ የምርጫ ጉዳይ ሳይሆን በፍቅር 
አብሮ የመኖር እና ያለመኖር ጉዳይ ነውና በጊዜ 
ወርቃችንን እንጠቀምበት እንላለን። 



ዋለልኝ አየለ

ባለፈው ሳምንት የታኅሳስ ግርግርን አይተናል።   
የታኅሣሥ ግርግር የፖለቲካ አብዮት እንዲፈጠር 
በር መክፈቱን እንደ አበባው አያሌው ያሉ የታሪክ 
ተመራማሪዎች ይናገራሉ።   ለሺህ ዘመናት የኖረውን 
እና ከፈጣሪ ቀጥሎ አይነኬ የነበረውን ንጉሣዊ ሥርዓት 
‹‹መንካት ይቻላል እንዴ ለካ?›› የሚል እሳቤ ፈጥሮ ከ14 
ዓመታት በኋላ ንጉሣዊ ሥርዓቱ ተገርስሷል።   

ለሺህ ዘመናት የኖረውን ንጉሣዊ ሥርዓት 
የገረሰሰው ደርግ ለዘመናት የኖረውን ‹‹የፊውዳል›› 
ሥርዓት በሶሻሊዝም (ሕብረተሰባዊነት) ሥርዓት 
ቀየረው።   ይህን ያደረገው ደግሞ ንጉሳዊ ሥርዓቱን 
በገረሰሰበት በ100ኛው ቀን ከ50 ዓመታት በፊት በዚህ 
ሳምንት የታኅሣሥ 11 ቀን እና 12 ቀን 1967 ዓ.ም ነበር።   

በዛሬው ሳምንቱን በታሪክ ዓምዳችን 50 ዓመታትን 
ወደ ኋላ መለስ ብለን በዚህ ሳምንት ታኅሳስ 11 እና 12 
ቀን 1967 ዓ.ም የተከናወኑ የደርግ የሕብረተሰባዊት 
ኢትዮጵያ አዋጅ፣ የዕድገት በሕብረት የዕውቀትና የሥራ 
ዘመቻ እና ሌሎች የደርግ እንቅስቃሴዎችን እንቃኛለን።   

ከዚያ በፊት ግን ሁለት የዚህ ሳምንት ታሪኮችን 
እናስታውስ።   ከ88 ዓመታት በፊት በዚህ ሳምንት 
ታኅሳስ 12 ቀን 1929 ዓ.ም ፋሺስት ኢጣሊያ 
ኢትዮጵያን በወረረችበት ወቅት ለሀገራቸው ክብርና 
ነፃነት በአርበኝነት ሲታገሉ የነበሩት ወንድማማቾቹ 
ደጃዝማች አበራ ካሣ እና ደጃዝማች አስፋወሰን ካሣ 
ተገደሉ።   

በአውሮፓውያኑ የዘመን ቀመር ዲሴምበር 21 ቀን 
1972 ለሁለት አሥርት ዓመታት ያህል ቀዝቃዛ ጦርነት 
ሲያደርጉ የነበሩት ምሥራቅ ጀርመን እና ምዕራብ 
ጀርመን ዲፕሎማሲያዊ ግንኙነት ይፋ አደረጉ።   ይህ 
ታሪካዊ ስምምነታቸው ተሳክቶ ምዕራብና ምሥራቅ 
ጀርመን ለማዋሃድ በቁ።   የተዋሀዱበትን ጊዜም 
በመስከረም ወር በየዓመቱ በደማቁ ያከብሩታል።   

በዝርዝር ወደምናየው የእድገት በሕብረት 
የዕውቀትና የሥራ ዘመቻ ታሪክ እንለፍ።   

የታሪክ ተመራማሪው ፕሮፌሰር ባሕሩ ዘውዴ በዚህ 
በታኅሳስ ወር አጋማሽ አካባቢ የነበሩ የሕብረተሰባዊት 
ኢትዮጵያ አዋጅና አጠቃላይ እንቅስቃሴዎችን 
በተመለከተ የሚከተለውን ታሪክ ጽፈዋል።   

በ1966 ዓ.ም አጋማሽ ላይ አራተኛ ክፍለ ጦር 
መሽገው፤ የሀገሪቱ የወደፊት ዕጣ ፈንታ ምን ይሁን 
ብለው ሲመክሩ፣ ሳይንሳዊ ሶሻሊዝምን በኢትዮጵያ 
ውስጥ ሰርጎ የማስገባቱ ጉዳይ ከአብዛኛዎቹ ሕሊና 
እጅግ የራቀ ነበር።  

መመሪያቸው ያደረጉት «ኢትዮጵያ ትቅደም›› 
የሚለው መፈክር ግፋ ቢል አገር ወዳድነትን የሚጠቁም 
ነበር።   በታኅሣሥ ወር በአብዛኛው የእድገት በኅብረት 
ዘማቾችን ለማስደሰት ሲባል ወደ ‹‹ኅብረተሰብዓዊነት» 
ሲጎለምስም ዓላማው ኢትዮጵያዊ ሶሻሊዝምን እንጂ 
ሳይንሳዊ ሶሻሊዝምን ለማስረፅ አልነበረም።   ይሁንና 
ደርግ ፈራ ተባ ሲል የያዘው የሶሻሊስት ፈር ወደፊት 
የሚከተለውን የርዕዮተ ዓለም አቅጣጫ አመልካች 
ነበር።   

ያንን ፈር መልቀቁ እያደር አስቸጋሪ ብቻ ሳይሆን 
የማይታሰብ እየሆነ መጣ።   የዚህንም ዋነኛ ምክንያት 
ለመረዳት ተማሪዎች በኢትዮጵያ አብዮት አመጣጥና 
ሂደት ላይ የነበራቸውን ወሳኝ ሚና ማጤን ያስፈልጋል።   
እንደ እውነቱ ከሆነ መለዮ ለባሹ በየካቲት 1966 ያለው 
በአመዛኙ ከሙያው ጋር የተያያዙ ብሶቶችን ይዞ ነው።   
የደመወዝ ጭማሪ፣ የኑሮ ሁኔታ መሻሻል፣… ወዘተ 
ማለት ነው።   

ጥቅማቸውን አስከብረው ወደ ካምፓቸው 
ለመመለስ ሲያስቡ «ወቴ {ወታደር} ደሞዟን አስጨምራ 
ወደ ካምፕ ተመለሰች›› የሚለው የተማሪዎችና የሌሎች 
ሲቪል ወገኖች ጉንተላ፣ ሹፈትና ወቀሳ  ነው  መለዮ 
ለባሹን ወደ ፖለቲካው መድረክ የገፋፋው።   እያደርም 
ደርግ ሥልጣን ለመያዝ ብቻ ሳይሆን በሥልጣን ላይ 
ለመቆየት ከፈለገ እየገነነ ከመጣው ማርክሳዊ ርዕዮት 
ውጭ አማራጭ ሕዝባዊ አመፅ  እንደሌለው እየተገነዘበ 
መጣ።  

 ከ1966 እስከ 1968 ድረስ ባሉት ሁለት ዓመታት 
ደርግ ከዚህ ርዕዮት ጋር ለመተዋወቅ ብቻ ሳይሆን 
ከማንም ያላነሰ ክሕሎት አለኝ ለማለት ያላሰለሰ 

ሳምንቱን በታሪክ    
ስፖርት እና መዝናኛ 

         አዲስ ዘመን  እሁድ ታኅሣሥ 13 ቀን 2017 ዓ.ም 

እድገት በሕብረት

ጥረት ማድረግ ነበረበት።   ሁልጊዜ አንድ እርምጃ 
ወደፊት ቀድሞ ከሚገኘው የግራ ክንፍ ኃይል ጋር 
ለመስተካከልና ብሎም ለማለፍ የነበረው ትግልና ጥረት 
ቀላል አልነበረም፤ ጥረቱም ተሳክቶ በሚያዝያ 1968 
ዓ.ም ደርግ የመጨረሻውን ርዕዮተ ዓለማዊ እመርታ 
በማድረግ፣ የብሔራዊ  ዴሞክራሲያዊ አብዮትን 
በመመሪያነት አወጀ።   በዚህ ድርጊቱም እየቀደመ 
ሲያስቸግረው ከነበረው የግራ ክንፍ የፖለቲካ ቡድን 
ጋር ተስተካከለ ማለት ይቻላል።   ከዚያ የሚቀጥለው 
እርምጃ ራሱን የሠፊውንና የጭቁኑን ሕዝብ ትግል 
በግንባር ቀደምነት ለመምራት በታሪክ የታጨ ብቸኛ 
የፖለቲካ ኃይል አድርጎ ማየቱ ነው።  

ይህን አስደናቂ የደርግ የርዕዮተ ዓለም ጉዞ 
ካሰመረለት አንዱ፤ የግራ ክንፉ ተከፋፍሎ ወደ አብዮቱ 
መድረክ መውጣት ነው።   በተለይም ከሀገር ውጭ 
የሚገኘው የተማሪው ንቅናቄ አካል አብዮቱ ሲፈነዳ 
በሁለት አክራሪ ጎራዎች ተሰልፎ ነበር።   ኋላ ገሀድ 
እንደ ወጣው እነዚህ ሁለት ጎራዎች የኢሕአፓና 
የመኢሶን ድርጅቶች ተከታዮች ነበሩ።   እነዚህ ሁለት 
አንጋፋ የግራ ክንፍ ኅቡዕ ድርጅቶች በተማሪ ድርጅቶች 
ሽፋን ደጋፊዎቻቸውን ማብዛትና ማጠናከር ተያይዘው 
ነበር።   በአብዮቱ ዋዜማ ሁለቱ ጎራዎች በዓለም አቀፉ 
የተማሪዎች ድርጅት አወቃቀር ላይ ሳንጃ ቀረሽ ክርክር 
እያደረጉ ነበር።   የኢሕአፓ ወገኖች በአዲስ መልክ 
የተዋቀረውን ዓለም አቀፍ የኢትዮጵያ ተማሪዎች 
ፌዴሬሽን ሲደግፉ፣ የመኢሶን ተከታዮች ደግሞ 
በቁጥጥራቸው ስር የነበረው ዓለም አቀፍ የኢትዮጵያ 
ተማሪዎች ማኅበር እንዲቀጥል ይሟገቱ ነበር።   

በዚህ ሁሉ ውጥንቅጥ ውስጥ ያለው ደርግ 
‹‹ሕብረተሰባዊት ኢትዮጵያ›› ዘመቻውን በተለያዩ 
ዘርፎች ማጧጧፍ ቀጥሏል።   

ታኅሳስ 11 ቀን 1967 ዓ.ም በደርግ ወታደራዊ ምክር 
ቤት የሕብረተሰባዊት ኢትዮጵያ አዋጅ ሲታወጅ፤ 
በነጋታው ታኅሳስ 12 ቀን 1967 ዓ.ም ደግሞ የዕድገት 
በሕብረት የዕውቀትና የሥራ ዘመቻ አዋጅ፤ በአዋጅ 
ቁጥር 11/1967 ለሕዝብ ይፋ ሆነ።

 የዕድገት በሕብረት ዘመቻ ኮሎኔል መንግሥቱ 
ኃይለማርያም በተገኙበት በጃንሜዳ በይፋ በተጀመረበት 
ዕለት (ታኅሳስ 12) የነበረውን ሁነት ገስጥ ተጫኔ ‹‹ነበር›› 
በተሰኘው መጽሐፉ እንዲህ ያስታውሰዋል።   

‹‹ታህሳስ 12 ቀን 1967 የእድገት በኅብረት 
የዕውቀትና የሥራ ዘመቻ የክተት በዓል በመላ ሀገሪቱ 
ተከበረ። ለዘመቻው የተዘጋጁ 60 ሺህ ተማሪዎችን 
የወከሉ የአዲስ አበባ ዘማቾች በዓሉን ለማክበር 
በጃንሜዳ ተሰለፉ።   ሰልፉን ለመጎብኘት እና በዓሉን 
በጋራ ለማክበር ብርጋዴር ጄኔራል ተፈሪ በንቲና ሻለቃ 
መንግስቱ ኃይለማርያም በሥፍራው ተገኝተው ነበር።   
ሰልፈኛው በየተመደበበት የዘመቻ ቀጠና በረድፍ 
እንደቆመ ጃንሜዳን ከምዕራባዊ ጫፍ እስከ ምስራቃዊ 
ጫፍ ሞልቶት ነበር።  ››

ፍቅረሥላሴ ወግደረስ ደግሞ ‹‹እኛና አብዮቱ›› 

በሚለው መጽሐፋቸው ሁነቱን ሲገልጹ፤ 
‹‹መለዮአቸውን በማውለብለብ በሆታና በጭፈራ 
‹‹ቪቫ መንግሥቱ!  ‹‹ቪቫ መንግሥቱ!›› እያሉ 
ሲቃ እየተናነቃቸው በመጮህ አለፉ፤ አንዳንዶቹ 
የመንግሥቱን እጅ ለመጨበጥ ወደ ትሪቡን የሚመጡ 
ነበሩ!›› 

በዚሁ ዕለት ዘማቹ፡- 
ፋኖ ተሰማራ
ፋኖ ተሰማራ

እንደ ሆቺ ሚኒ እንደ ቼ ጉቬራ!
በደስታ በዕልልታ እንደሸኘናችሁ

በሳቅ በፈገግታ እንቀበላችሁ
በሕይወት ግቡ በሕይወት

ዘመቻ የምትሄዱ ለዕድገት በሕብረት!
እየተባለ እስከ መስቀል አደባባይ ደረስ ሰልፍ 

ተደርጓል።   ይህ የደርግ የዕውቀትና የሥራ ዘመቻ 
ሲካሄድ፤ ኢሕአፓንና የትጥቅ ትግል የሚያደርጉ 
ኃይሎችን የሚደግፉ ወጣቶች ‹‹ደርግ እኛን ገጠር 
ልኮ እሱ በከተማ ሊጠናከር ነው›› በማለት ዘመቻውን 
ተቃወሙ። ሌሎች ደግሞ ከሕዝባችን መሐል ገብተን 
ፊደል ማስቆጠር አለብን በማለት ዘመቻውን ደገፉ።

ፍቅረሥላሴ ወግደረስ እንደሚሉት፤ 60 ሺህ 
(ቁጥሩ ላይ ልዩነቶች አሉ) የሁለተኛ ደረጃና የዩኒቨርሲቲ 
ተማሪዎች ከመምህሮቻቸው ጋር በመሆን በመላ አገሪቱ 
በሚገኙ ስድስት ቀጠና ማስተባበሪያ ማዕከላት፣ 57 
የክፍለ አገር ማስተባበሪያዎች፣ 517 ምድብ ጣቢያዎችና 
እያንዳንዳቸው 30 ተማሪዎች ወዳቀፉ ጣቢያዎች 
ለመላክ ታቅዶ ነበር።

ከአንድ ዓመት በኋላ መንግሥት ያወጣው 
ሪፖርት ግን ዘማቾች በ51 ማዕከላትና 397 ጣቢያዎች 
መዝመታቸውን፤ ቁጥራቸውም 48 ሺ ብቻ መሆኑን 
ይፋ አድርጓል።

የዕድገት በሕብረት የዕውቀትና የሥራ ዘመቻ 
ዘማቾች በመላ አገሪቱ የገጠር ክፍሎች ተሰማርተው 
ሥራቸውን ጀመሩ። ገበሬውን በእርሻ ሥራና 
በዕለት ተዕለት ኑሮው እያገዙት ማንበብና መጻፍን 
አስተማሩት። ፖለቲካዊ ንቃት እንዲኖረው ለማድረግና 
መብቱን እንዲጠይቅ አሰለጠኑት። በሂደቱ የራሳቸውን 
ትግል ጀምረው የፖለቲካ እንቅስቃሴ በማድረጋቸው 
በርካቶች ታስረዋል።

ቀስ በቀስ ደግሞ በየጣቢያው ነገሮች ከቁጥጥር 
ውጭ መሆን ጀመሩ። በዚህም በርካቶች ጣቢያቸውን 
ጥለው ወደ ቤተሰቦቻቸው ተመለሱ። በዚህ ጊዜ ደርግ 
‹‹ወደ ዘመቻው ተመለሱ›› ሲል ጥሪ አቀረበ። ጥሪውን 
ተከትሎም ጥቂቶች ወደ ዘመቻ ተመለሱ። በቁጥር ላቅ 
የሚሉት ግን ሳይመለሱ ቀሩ።

የዕድገት በሕብረት የዕውቀትና የሥራ ዘመቻ 
በመላ አገሪቱ ለሁለት ዓመታት ያህል የዘለቀ ነበር። 
የመጀመሪያው ዙር ዘመቻ በወጉና በሥርዓቱ 
እንዳይፈፀምና ሌላ ዙር ዘመቻ እንዳይቀጥል ኢሕአፓ 
ተፅዕኖ ሲያደርግ እንደነበር የተለያዩ ጸሐፍት እና 

በወቅቱ የታተሙ የፓርቲው (ኢሕአፓ) ልሳን ጋዜጣ 
ጽሑፎች ያሳያሉ።   

በኢሕአፓ፣ በሕወሓት እና በሌሎች በደርግ ላይ 
ባመፁ የውስጥ ትግሎች፤ እንዲሁም ፕሮፌሰር ባሕሩ 
ዘውዴ እንደሚሉት ደርግ ከሶሻሊዝም ሳይንስ ይልቅ 
ሶሻሊዝምን ለማስረፅ በአገር ወዳድነት ስሜት ብቻ 
በመጓዙ ሊሆን ይችላል የደርግ ሥርዓት መቀጠል 
ሳይችል ቀረ።   

ታኅሳስ 11 ቀን 1967 ዓ.ም የታተመው ‹‹ዘ ኒው 
ዮርክ ታይምስ›› የተሰኘው የአሜሪካ ዕለታዊ ጋዜጣ 
ይህን የደርግ የሕብረተሰባዊነት (ሶሻሊዝም) አዋጅ 
አስመልክቶ ሰፊ ሐተታ አውጥቷል።   ሙሉ መረጃው 
እንዴት እንደደረሰውና በዕለቱ እንዴት መታተም 
እንደቻለ ባይታወቅም በዚያ ኢትዮጵያ ውስጥ 
የኢንተርኔት አገልግሎት በሌለበት ዘመን ጋዜጣው 
‹‹ዛሬ›› እያለ ነበር የሚያትት።   

ዘ ኒው ዮርክ ታይምስ በወቅቱ እንደዘገበው፤ 
ደርግ የሕብረተሰባዊነት (ሶሻሊዝም) አዋጅ ያወጀው 
በአንድ ፓርቲ (አሃዳዊ) ሥርዓት ብቻ ነበር።   ሥርዓቱ 
የማኅበር የግብርና ሥራዎችን መሰረት ያደረገ ቢሆንም 
የአገሪቱ ሀብቶች ግን በመንግሥት ቁጥጥር ሥር ነበሩ።   

እንደ ጋዜጣው ማብራሪያ፤ ‹‹ኢትዮጵያ ትቅደም›› 
ማለት ሕብረተሰባዊነት ማለት ነው።   ሕብረተሰባዊነት 
ማለት ደግሞ የራስን ዕጣ ፋንታ መወሰን መቻል፣ 
የመሥራት እና ሀብት የማግኘት መብት ማለት ነው።   
ይህም ‹‹ፊውዳል›› ይባል የነበረውን የባላባትና የከበርቴ 
ሥርዓት በመናድ ሁሉንም እኩል የማድረግ ሥርዓት 
ማለት ነው።   

በዚሁ ጋዜጣ ዘገባ፤ የደርግ ምክር ቤት የውጭ 
ባለሀብቶች (ኢንቨስተሮች) የአገሪቱን የኢኮኖሚ 
እንቅስቃሴ ስለሚያሳድጉ እንዲገቡ ፈቅዷል።   ወደ 
ሀገር ውስጥ የሚገቡ ምርቶች ለአገር አደገኛ ከሆኑ 
ግን በጥብቅ የተከለከሉ መሆናቸውንም አሳውቋል።   
የውጭ ግንኙነትን በተመለከተ ከጎረቤት አገራት 
በተለይም ኬንያ፣ ሶማሊያ እና ሱዳን በጋራ እና 
በትብብር እንደሚሰራ ቃል ገብቷል።   

ወታደራዊ ምክር ቤቱ ሥርዓቱ ብዙ ፓርቲዎች 
እንዲኖሩት አልፈቀደም ነበር፤ ምክንያት ያደረገውም  
ከሕዝብ ጥቅም ይልቅ ለግል ጥቅማቸው ይሰራሉ 
የሚለውን ነው።   ብቸኛ የፖለቲካ ድርጅት የነበረው 
ደርግ ‹‹ተራማጅ ኃይል›› የሚለውን ስብስብ የያዘው 
ምክር ቤት ብቻ ነው።   

ዘ ኒው ዮርክ ታይምስ እንደሚለው፤ የደርግ 
ምክር ቤት አባላት ከፍተኛ የትምህርት ደረጃ ያላቸው 
ቢሆኑም በመንግሥታዊ ጉዳዮች ላይ ግን ልምድ 
የሌላቸው እና የፖለቲካ ግንዛቤያቸው አነስተኛ የሆኑ 
ናቸው።   በዚህም ምክንያት መጨረሻው ጦርነት 
ሆኗል።   

ሁሌም እንደምንለው፤ ታሪክን ስናስታውስ 
ለመገረሚያነት ወይም ለመዝናኛነት ወይም ለመናደድ 
ሳይሆን ከጥንካሬውም ሆነ ከድክመቱ ለመማር ይሁን!

እድገት በሕብረት የዕውቀትና የሥራ ዘመቻ

የዝነኞች ገጽ    
ስፖርት እና መዝናኛ

                  አዲስ ዘመን   እሁድ ታኅሣሥ 13 ቀን 2017 ዓ.ም

ሙሉጌታ ብርሃኑ

የግጥምና ዜማን ቀመር እሱ ብቻ ያገኛት 
እስኪመስል ድረስ ከሁለት ሺህ በላይ  የሙዚቃ 
ግጥምና ዜማዎች ላይ አሻራውን አሳርፏል። 

በወርቃማው የኢትዮጵያ ሙዚቃ ዘመን ከብዙዎቹ 
እውቅና ተወዳጅ ድምጻውያን ዘመን ተሻጋሪ ውብ 
ዘፈኖች ጀርባ እሱ ነበረ።   ይህ የዜማ ሊቅ ማነው? 
ቢባል የሁሉም ሰው መልስ አበበ መለሰ እንደሚሆን 
አያጠራጥርም። ከ800 በላይ ዜማዎች፣ ከ250 በላይ 
ግጥሞች፣ ከ400 በላይ ቅንብሮች (አሬንጅመንት) 
በመስራት ከ27 ታላላቅና ተወዳጅ ድምፃውያን 
ጀርባ ምሰሶ ነው። የኢትዮጵያ የሙዚቃው አብዮት 
በተጋጋለበት በ1970ዎቹ አበበ መለሰ ያሳረፈው 
አሻራና የተጫወተው ሚና በእጅጉ የላቀ ነው።

የተንጣለለው የጣና ሀይቅ  እምብርት በሆነችው 
ውቧና ለምለሟ ባሕዳር ከተማ  የተወለደው አበበ 
መለሰ ገና በልጅነቱ እኩዮቹ ከጣና ሀይቅ አሳን እያሰገሩ 
በመንጠቆ ሲይዙ እሱ ከታላቋ የቅኔ ሀይቅ ውስጥ 
ግጥምና ዜማን በማስገር አንድ ሁለት እያለ የሙዚቃን 
መረብ  መሙላት ጀመረ። ልጅ ሆኖ በሚመለከታቸው 
ቲያትርና ፊልሞች ውስጥ የሚገኙ ሙዚቃዎችም በጓሮ 
በኩል እጁን ይዘው ወደ ሙዚቃው የጥበብ አውድማ 
ወስደውታል። የሙዚቃ ፍቅሩም ከፍ እያለ ሲመጣ 
የራሱን ትንሽ ጊታር አዘጋጅቶ በቀጫጭን ጣቶቹ 
እየገረፈ ዜማና ግጥም ማፍለቅ ጀመረ።

አበበ መለሰ በ1970ዎቹና 80ዎቹ በተደመጡ 
ሙዚቃዎች በአብዛኞቹ ውስጥ ማለት በሚቻል 
ደረጃ የእርሱ ስም አርፎባቸዋል። የዚያ ዘመን ገናና 
ድምጻውያን ስማቸው እንደ መብረቅ እየተተኮሰ 
የዝና ማማ ላይ እንዲወጡ ያደረጓቸውን ሙዚቃዎች 
ያበጁት የዚህ ባለቅኔ እጆች ናቸው።  ከሁለት ሺህ 
በላይ የዜማ፣ ግጥምና ቅንብር ሥራዎች ውስጥ የጥበብ 
መዳፋን ያሳረፈው ይህ ብርቱ የጥበብ ሰው ለበርካታ 
ከዋክብት ድምፃውያን ነጥሮ መውጣት ምክንያት 
ነው። እሱ የጥበብ አሻራውን ካሳረፈባቸው የምን 
ጊዜም እውቅ ድምጻውያን መካከል የሙዚቃ ንጉሱ 
ጥላሁን ገሰሰ፣ ብዙነሽ በቀለ፣ ሂሩት በቀለ፣ አስቴር 
አወቀ፣ ቴውድሮስ ታደሰ፣ ንዋይ ደበበ፣ ፀጋዬ እሸቱ፣ 
ነጻነት መለሰ፣ ሐመልማል አባተ፣ ኤሊያስ ተባበል፣ 
ጎሳዬ ተስፋዬ፣ መሐሙድ አሕመድ፣ ኤፍሬም ታምሩ፣ 
አረጋሃኝ ወራሽ፣ ኬኔዲ መንገሻ እና ሌሎችም ዛሬ 
ላይ አንጋፋ የተሰኙ ከያኒዎች ይጠቀሳሉ። እነዚህ 
በሙዚቃ ሥራዎቻቸው እንደ ተራራ የገዘፈ ስም 
ያተረፉ ድምፃውያን የገነነ ዝና ላይ ለመውጣት የአበበ 
መለሰን የቅኔ ማዕድ ተቋድሰዋል። ከእነዚህ መካከልም 
የአንዳንዶቹ ድምፃውያን ከግማሽ በላይ በሆኑ 
አልበሞች ውስጥ የዜማና ግጥም አባት ሆኖ ሚገኘው 
አበበ መለሰ ነው። እሱ ግጥምና ዜማውን ብቻ ሳይሆን 
የኢትዮጵያን የሙዚቃ አብዮተኞችንም ጭምር 
ወልዷል ማለት ይቻላል። ከእነርሱ ጋር ያገናኘው 
ሥራው ቢሆንም ከሰዎች ጋር በነበረው ጥሩ ግንኙነት 
ከበርካቶቹ ድምጻውያን ጋር ከሥራ ያለፈ ጓደኝነትም 
መመስረት ችሏል። 

አብዛኛውን ጊዜ ጠለቅ ያለ የሙዚቃ እውቀትን 
ያዳበሩ ሰዎች ካልሆኑ በቀር አንድን ሙዚቃ አድምጠን 
ሙሉ አድናቆትና እውቅናን ለድምጻዊው በመስጠት 
ጀምረን በድምጻዊው እንዘጋለን። ከመጀመሪያው 
ሂደት ጀምሮ ተጨንቀውና ተጠበው አምጠው 
የወለዱትን የዜማና ግጥሙን ባለቤቶች እንረሳቸዋለን። 
ድምጻዊውን እየሸለምን እንኳን አናስታውሳቸውም። 
መቼም ያለአባት ወይም ያለ እናት የሚወለድ ልጅ 
የለምና ሁለቱም ወሳኝና መሰረታዊ ናቸው።

ትናንትም፣ ዛሬም፣ ወደፊትም እንደ አዲስ 
የሚደመጡ ውብ ሙዚቃዎች በዚያን ዘመን ሲፈጠሩ 
አበበ ብቻውን አልነበረም።   አንደኛው  ግጥሙን 
ሌላኛው ደግሞ ዜማውን በመስራት ሁለት ሆነው 
እንደ አንድ በመዋሃዳቸው የትኛው የማን እንደሆነ 
መለየት እስኪያዳግት ድረስ ከአበበ ጋር በጋራ ይሰራ 
የነበረው ቀኝ እጁ ይልማ ገብረአብ መሆኑን እራሱ 
አበበ ይናገራል። ሁለቱም በጥምረት እርፍና ሞፈር 
ሆነው ሳይነጣጠሉ የኢትዮጵያን የሙዚቃ ማሳ ከጫፍ 
እስከ ጫፍ ቆፍረው እንቁ አዝመራ አብቅለውበታል። 
በሁሉም ቦታዎች ላይ አበበ ካለ ይልማ ይኖራል፣ 

ይልማ ካለ ደግሞ አበበ የማይቀር ነው። በአንድነትና 
ሕብረት ተራራውን ንዶ፣ ኮረብታውን ፈንቅሎ 
ተአምርን መስራት እንደሚቻል ያሳዩ የጥበብ አርበኞች 
ናቸው። አበበ መለሰ ለዚህ ስኬት የበቃበትን ትልቅ 
ሚስጥር አይዘነጋውም። ስለራሱ ተጠይቆ እንኳን 
ይልማ ገብረአብን ሳይጠቅስ አያልፍም።

አበበ መለሰ እና ይልማ ገብረአብ በጋራ ከሰሯቸው 
ሙዚቃዎች መካከል አንደኛው የአስናቀች ወርቁ 
'እንደእየሩሳሌም' የሚለው ሙዚቃ ነው።

   "የገብርኤል መንገድ ጎዳናው መንታ ነው
   አንድም በግንፍሌ አንድም በግቢ ነው
   ትመጣ እንደሆን ናና... ናና በመልካሙ
   በገብርኤል በኩል በደጀ ሰላሙ"
ይህ ሙዚቃ በወቅቱ ለነበረው የደርግ መንግስት 

የተጻፈ ቅኔ አዘል ዜማዊ ደብዳቤ ነበርና ሙዚቃውን 
የሰማ አንድ የደርግ ከፍተኛ ባለስልጣን በቁጣ 
በግኖና በንዴት ገንፍሎ ሙዚቃውን የሰሩትን ሰዎች 
እንዲያመጡለት አዘዘ። አበበና ይልማም በደርግ 
ወታደር ተጎትተው ተወሰዱ። ከግቢው ደርሰው 
ባለስልጣኑም እነዚህን ሁለት ልጆች ቢመለከት 
ጊዜ ያልጠበቀውና ለዐይን የማይሞሉ ገና ልጆች 
ሆነው አገኛቸው። በነገሩ የተገረመው ባለስልጣንም 
ሁለቱንም ወጣቶች በአርጬሜ ገርፎ ወደመጡበት 
ሸኛቸው።

በሌላ ጊዜ ደግሞ የደርግ መንግስት በሀገራዊ ወከባ 
ውስጥ ሳለ 'ሁሉም ነገር ወደ ጦር ግንባር!' የሚል 
ቀጭን ትዕዛዝ አስተላለፈ። በአርጬሜው ግርፊያ 
ያልተደናገጡት ሁለቱ ጓደኛሞች ግን ከትዝታ ንጉሱ 
ድምፃዊ መሐሙድ አሕመድ ተስረቅራቂ ድምፅ ጋር 
ግጥምና ዜማቸውን አዋደው እንዲህ የሚል ሙዚቃ 
ሰሩ

     "ለሰው ልጆች ፍቅር
     ለሰው ልጆች ሰላም
     ለሰው ልጆች በዓለም ዙሪያ ሁሉ
     ሰላም ይሁን ምድሩ ሁሉ
     ሰላም...ሰላም...ሰላም
     በዓለም ዙሪያ ሁሉ
      ለሰው ዘር በሙሉ"
እንደገና ተጠርተው ሄዱ። በዚህኛው ዙር ግን 

በቀጭን አርጩሜ ብቻ አልታለፉም ነበር ትንሽ 
ቆንጠጥ ተደርገው ሙዚቃውም እንዲታገድና 
በሕዝብ ጆሮ እንዳይገባ ተደረገ። ይህ በሆነ በትንሽ 
ጊዜያት ውስጥ ደግሞ የተገላቢጦሽ ነገር ተከሰተ። 
መቼስ የማይቆም የለምና ጦርነቱ በእርቅ ተቋጭቶ 
ሙዚቃውም ከፍ ተደርጎ እንዲደመጥ ተደረገ። 
ሙዚቃው ዛሬም ድረስ ብሔራዊ የሰላም መዝሙር 
እስኪመስል ድረስ ሰላምን በተራብንና በተጠማን 

ቁጥር  ሰላም...ሰላም..ሰላም እያልን እናዜመዋለን። 
ግጥሙ ከአንደበታችን፣ ዜማውም ከልባችን የማይፋቅ 
ሆኖ ታትሟልና።

አበበ መለሰ በጋራም በግልም እየሆነ የኢትዮጵያን 
የሙዚቃ ቃና ደህና አድርጎ ቀምሞታል። ጊዜው እየሄደ 
መንግስታት ተለዋውጠው ዘመናትን ቢያስቆጥሩም 
ለየትኛውም ዘመንና ትውልድ የሚሆኑ አንጀት አርስ 
የሙዚቃ ስጦታዎችን አበርክቶልናል። ሥራዎቹ 
ደግሞ እየቆዩ በሄዱ ቁጥር እንደ ወይን የሚጣፍጡ 
ናቸው።

የሚገርመው ደግሞ በሙዚቃ ውሃ ልክ ለክቶና 
በላብራቶሪ መሳሪያ ቀምሞ ያዘጋጃቸው እስኪመስሉ 
ድረስ ከድምጻውያኑ የድምጽ ቀለም ጋር ልክክ 
ብለው እንዲሄዱ የማድረግ እንዲሁም ዜማውን 
በሚመቻቸው መልኩ የመቅረጽ ልዩ ችሎታ ያለው 
ጥበበኛ መሆኑ ነው። እሱ በሰራላቸው ግጥምና ዜማ 
በርካቶቹ ድምፃውያን በኢትዮጵያ ሙዚቃ ውስጥ 
ስምና ዝናቸው ገኖ ምን ጊዜም የማይረሱ ሆነዋል።

ግጥምና ዜማ ከሰጣቸው ድምጻውያንና 
ከሰራቸው ስራዎች መካከል ጥቂቱን ለማንሳት ያህል 
ለክቡር ዶክተር አርቲስት ጥላሁን ገሰሰ ከሰራቸው 
በርካታ ግጥምና ዜማዎች  አንደኛው ዛሬም እንደ 
አዲስ የሚደመጠው ሳይጠቀስ አይታለፍም።

      "በባይተዋር ጎጆ፣ በባይተዋር አልጋ
     እንግዲህ ለሊቱ፣ ዋ! እንዴት ይንጋ"  ሌላው 

ደግሞ 'ኢትዮጵያ' የሚለው ሀገራዊ ፍቅርና ስሜት 
የሚቀሰቅሰው ግሩም ሙዚቃ ነው። የዚህን ሙዚቃ 
በሳልና ጠጣር ግጥም ስሜት እንዲፈነቅል አድርጋ 
ያዘጋጀችው ሌላኛዋ የጥበብ ፈርጥ ዓለምፀሐይ ወዳጆ 
ናት። አበበ መለሰ ደግሞ ውብ ዜማ አበጅቶለት ነብስ 
የዘራበት ሰው ነው።

አበበ ለሌላኛው የቅርብ ወዳጁ ድምፃዊ አረጋኸኝ 
ወራሽ በበርካታ የአልበም ሥራዎች ውስጥ አሻራውን 
ያሳረፈ ሲሆን

        "ሸጊዬ እንዳልሰበስበው
         ሸጊዬ እንዳልገዛው ቀልቤን
         አለሜ እኔ አላበጀሁትም
         አለሜ አልሰራሁት ልቤን" የሚለው ሙዚቃ 

ይገኝበታል።     
  "የአገር ቤቷ አይናማ፣ አንቺ ለግላጋ
   አንቺ የገጠር መለሎ፣ የገጠር ሎጋ
   ልቤን ሆዴን ሰወርሽው፣ ሳይመሽ ሳይነጋ"
ለተወዳጁና አንጋፋው ማሕሙድ አሕመድ 

ከሰጣቸው ሥራዎች እጅግ በጣም ተወዳጁ ሆኖ 
ዛሬም ይደመጣል።

     "ድማም ጎኔ አንቺ ድማም ጎኔ
      መጥተሽ አነጋግሪኝ ታምሜአለሁ እኔ" እያለ 

ደግሞ ለሙሉቀን መለሰ ከሽኖ ያቀረበለት ምርጥ ሥራ 
አንዱ ሆኖ ይጠቀሳል። 

በሁለት አስርት ዓመታት ውስጥ ሁለት ሺህ 
የሚደርሱ የዜማ፣ የግጥም እና ሙዚቃ ቅንብር 
ሥራዎችን ሰርቶ በኢትዮጵያ ሙዚቃ ውስጥ 
የማይረሳ አሻራውን ማሳረፍ የቻለውና አበበ 
እነዚህን ዘመን የማይሽራቸው ሙዚቃዎችን አምጦ 
ሲወልድ ሁሉ ነገሩን ለጥበብ ሰጥቶ ማኅበራዊ 
ሕይወቱን ጭምር ሰውቶ ነው። ሌትና ቀኑ መሽቶ 
ሲነጋ እንኳን የማያውቅበት ጊዜ እንደነበረም የሙያ 
ጓደኞቹ ይመሰክራሉ። አበበ መለሰ የጥላሁንን 
'ኢትዮጵያ' ከሰራ በኋላ ከሥራ ጫና የተነሳ ሁለቱም 
ኩላሊቶቹ ከጥቅም ውጭ በመሆናቸው ለሕይወቱ 
የሚያሰጋ ደረጃ ደርሶ ነበር። በዚህም ምክንያት 
ሥራ እንዳይሰራ በሀኪም ትዕዛዝ ከሙዚቃ ለረዥም 
ጊዜ ተገሏል። በዚህ ችግር ውስጥ ሕይወቱ ከሞት 
ጋር ተፋጣ በነበረችበት ወቅት ግን ጥበብ በክፉ 
ቀን ውለታውን መልሳለታለች።  የሕይወቱ ብርሃን 
ዳግም የምትፈነጥቅበትን እድል ሥራዎቹን አብዝቶ 
የሚወድለት አንድ አድናቂው "እሱ ቆሞ ይሄድ ዘንድ 
ኩላሊቴን እኔ እሰጠዋለሁ" አለ። የማይታመን ነበር፣  
በአካል እንኳን አይቶት ለማያውቀው ሰው በደስታ 
ኩላሊቱን እንዲሰጥ ያደረገው ወጣት ለጥበብና 
ለጥበበኛው አካሉን ቆርጦ እንዲሰጥ አደረገው። 
ኢትዮጵያዊነት ይህ ነው፤ ያለምንም መስፈርት 
መተዛዘን፣ አንዱ ለሌላው መኖር። አበበ መለሰም 
ከሕመሙ አገግሞ ዳግም ቆሞ ለመራመድ የበቃ በዚህ 
ነው። 

አበበ በወርቃማው የኢትዮጵያ የሙዚቃ አቡዮት 
ውስጥ ጉልህ ሚና መጫወት የቻለ ባለቅኔ ቢሆንም፤ 
የሰራውን ያህል እውቅና ሳያገኝ ቆይቶ በ2009 ዓ/ም 
ከባሕርዳር ዩኒቨርሲቲ የክብር ዶክትሬት ማግኘት 
ችሏል። ኑሮውን በእስራኤል አገር ካደረገም የሰነባበተ 
ሲሆን በሕይወት ዘመኑ ለሙዚቃ ላበረከተው ትልቅ 
አስተዋጽኦ ከቀድሞ የእስራኤል ጠቅላይ ሚኒስትር 
ቤንጃሚን ኔታንያሁ እጅ ሽልማት ተቀብሏል።

በሥራዎቹ ደከመኝና ሰለቸኝ የማያውቀውና 
በዜማ ባሕር ውስጥ እየዋኘ ውሎ የሚያድረው 
አበበ መለሰ በቅርቡ አንድ ትልቅ ሥራ ለመስራት 
በዝግጅት ላይ ነው። በወርቃማው ዘመን ዜማና 
ግጥም ከሰራላቸው  ክዋክብት ድምጻውያን መካከል 
አንደኛው ተወዳጁ ኬኔዲ መንገሻ ሲሆን የራሱ የአበበ 
መለሰ የሆኑትን የዚህን ድምጻዊ ሥራዎች በዳግም 
ቅንብር ሊሰራ እንደሆነ ገልጿል። የተመራረጡት 
እነዚህ ሥዎቹም በድምፃዊ እንዳለ አባተ ተዚመው 
በቅርቡ ወደ አድማጭ ጆሮ ይደርሳሉ ተብሎ 
ይጠበቃል። 

የሙዚቃ አብዮተኛው የዜማና ግጥም ቀማሪ

ነፃ ሃሳብ

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ተስፋን ያሰነቀው ማሻሻያ

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

የማክሮ ኢኮኖሚ ማሻሻያው ሥራ ላይ በዋለ በአጭር 
ጊዜ ውስጥ የውጭ ምንዛሪ መጠባበቂያ አድጓል። 
ለዓመታት በኪሳራ ሲንገዳገድ የነበረው የወጪ ንግድ 
በእግሩ ከመቆም አልፎ አትራፊ እየሆነ ነው። የውጭ 
ቀጥተኛ ኢንቨስትመንት እያደገ ነው። እንደ አሊ ኤክስፕረስ 
እና አማዞን ያሉ ኩባንያዎች እንዲገቡ አድርጓል። በትይዩና 
በመደበኛ ገበያው ያለው የውጭ ምንዛሪ ልዩነት ጠቧል። 
የዋጋ ግሽበቱም ከ10 በመቶ በላይ እንዲቀንስ አግዟል። 
ምንም እንኳ አሁንም ልንሻገራቸው የሚገቡ ተግዳሮቶች 
እንዳሉ ቢሆንም። አዎ የኑሮ ውድነቱ የዜጎችን ሕይወት 
እየፈተነ ይገኛል። የዋጋ ግሽበቱም ወደ ነጠላ አኅዝ 
መውረድ አለበት። ከማክሮ ኢኮኖሚው ማሻሻያ ጎን ለጎን 
ምርታማነት ማደግ፤ በፍላጎትና በአቅርቦት መካከል ያለው 
ልዩነት መጥበብ አለበት። የግብይት ሥርዓቱ መዘመን፤ 
እሴት የማይጨምረው ደላላ ከግብይት ሥርዓቱ መወገድ 
ይኖርበታል። በየቀዬው የተዘረጉ ሕገ-ወጥ የገመድ ኬላዎች 
ሊነሱ ይገባል። ከሁሉም በላይ በሀገራችን ሰላም እንዲሰፍን 
የተቀናጀ ርብርብ ማድረግ የሁሉንም ተሳትፎ ይጠይቃል። 
የቴሌኮም ኢንዱስትሪው፣ የገቢ ወጪ ንግዱ ለውጭ 
ባለሀብቶች እንደ ተከፈተው ሁሉ የባንኪንግ ዘርፉም 
ለውጭ ባንኮች ክፍት እንዲደረግ እና እንዲዘምን ሁለት 
አዋጆች ሰሞኑን ጸድቀዋል። አበው በአንድ ጠጠር እንዲሉ 
የማክሮ ኢኮኖሚው ማሻሻያ በቅርቡ ለምንቀላቀለው 
የዓለም ንግድ ድርጅት ጥሩ መደላድል እየፈጠረ ይገኛል።

ለውጡን ተከትሎ መንግሥት አያሌ የኢኮኖሚ 
ማሻሻያ ተግባራትን አከናውኗል። ባለፉት ጊዜያት 
የተከማቹ የኢኮኖሚ መዋቅራዊ ችግሮችን ለመፍታት 
ላለፉት ስድስት ዓመታት ማሻሻያዎችን ሲያደርግ እንደቆየ 
ይታወቃል። የዕዳ ጫና፣ ገና ብዙ ሥራ የሚፈልገው የዋጋ 
ንረት፣ ሥራ አጥነት፣ አዝጋሚ የኢኮኖሚ መዋቅራዊ 
ለውጥ፣ ዝቅተኛ የዘርፎች ምርታማነት፣ ዝቅተኛ የልማት 
ፕሮጀከቶች አፈጻጸምና የሀብት ብክነት፤ የተረከባቸው ዋና 
ዋና የኢኮኖሚ ዕዳዎች ናቸው።

የፖሊሲና የሕግ ማሻሻያ ሂደቶቹ ኢኮኖሚው ወደ 
የተረጋጋ የማክሮ ኢኮኖሚ ሁኔታ እንዲሸጋገር አዲስ 
ተስፋን አሰንቀዋል። በ2011 በጀት ዓመት ወደ ትግበራ 
የገባው የመጀመሪያው ምዕራፍ የሀገር በቀል የኢኮኖሚ 
ማሻሻያ ፕሮግራም ብዙ የፖሊሲ ሐሳቦችን በውስጡ 
ያካተተ እና መጠነ ሰፊ የኢኮኖሚ ዓላማዎችንና ግቦችን 
ያሳካ ነበር። ቀሪ ሥራዎች ቢኖሩም፤ የማክሮ ኢኮኖሚ 
ሚዛን መዛባትን ለማረም፣ የዕዳ ጫናን ለማቃለል፣ የሀገር 
ውስጥ የማምረት ዐቅምን ለማሳደግ፣ የኢኮኖሚ ዕድገት 
ምንጮችን ለማስፋፋት፣ የሥራ ዕድሎችን ለመፍጠር 
እና መዋቅራዊ ማነቆዎችን ለማረም በተደረገው ጥረት 
አበረታች ውጤቶች ተገኝተዋል።

ኢትዮጵያ ባለፉት ስድስት ዓመታት ቀጣይነት ያለው 
የኢኮኖሚ ዕድገት በማስመዝገብ በዓለም ፈጣን የኢኮኖሚ 
ዕድገት እያሳዩ ካሉ ሀገራት አንዷ ሆናለች። ከ2010 እስከ 
2015 ባሉት በጀት ዓመታት በአማካይ የሀገር ውስጥ 
ምርት ዕድገት 7 ነጥብ 1 በመቶ ደርሷል። በዚህም ሀገራችን 
በአፍሪካ ኢኮኖሚ ምኅዳር ጉልህ ሚና ያላት ሀገር ለመሆን 
በቅታለች። ዘላቂ የልማት ግቦችን ለማሳካት ያላትን 
ቁርጠኝነትም አሳይታለች። ኢትዮጵያ ከምሥራቅ አፍሪካ 
ትልቁን ኢኮኖሚ ገንብታለች። ከሰሐራ በታች ካሉ አፍሪካ 
ሀገራት የሦስተኛው ትልቁ ኢኮኖሚ ባለቤትም ሆናለች። 
መንግሥት የግብር ገቢ የመሰብሰብ ዐቅሙ ተሻሽሏል።

ሁለተኛው ምዕራፍ የሀገር በቀል ኢኮኖሚ ማሻሻያ 
ፕሮግራም ቀሪ የማክሮ ኢኖኮሚ ማሻሻያ ሥራዎችን 
ለማጠናቀቅ መንግሥት ያለውን ቁርጠኝነት የሚያረጋግጥ 
ነው።
 ይህ ፕሮግራም በአራት ምሰሶዎች ላይ የተገነባ ነው፡-
 (1) የማክሮ ኢኮኖሚ መረጋጋትን እና ዘላቂነትን የሚደግፍ 

ዘመናዊ እና ጤናማ የማከሮ ኢኮኖሚ ፖሊሲ ማዕቀፍ 

መመሥረት፤
(2) ፈጠራን የሚያበረታታ ምቹ የኢንቨስትመንትና የንግድ 

ዘርፍ ከባቢ እና ተወዳዳሪነትን ማሳደግ፣
 (3) የሀገር ውስጥ ምርትና ምርታማነት አቅምን ማጠናከር 

እና
(4) ጥራት ያለው አገልግሎትን በብቃት ለማቅረብ 

የመንግሥትን ዐቅም ማሳደግ ናቸው።
የኢኮኖሚ ማሻሻያ አጀንዳችን ለጠንካራ፣ በግሉ 

ዘርፍ ለሚመራ፣ ለሁሉን አቀፍ የኢኮኖሚ ዕድገት እና 
የሥራ ዕድል ፈጠራ መሠረት ይሆናል። ፕሮግራሙ 
በሚተገበርበት ወቅት ከፍተኛ እና የተረጋጋ የኢኮኖሚ 
ዕድገት እና ነጠላ አኀዝ የዋጋ ግሽበት ይኖራል ተብሎ 
ግብ ተጥሏል። የውጭ ምንዛሪ መዛባትን በማስተካከል፣ 
የፋይናንስ ዘርፉን ይበልጥ በማጠናከር የዋጋ ንረትን 
በመቆጣጠር፣ የታከስ ገቢን በማሳደግ፣ የመንግሥትን 
ኢንቨስትመንት ውጤማነት በማሻሻል፣ የመንግሥት 
ዕዳ ዛላቂነትን በማረጋገጥ፣ የባንክ ዘርፍን ተወዳዳሪነትና 
ጤናማነት በማጎልበት እና የንግድና ኢንቨስትመንት 
ከባቢን በማሻሻል፣ በዓለም አቀፍ ደረጃ ዘመናዊና 
ተወዳዳሪ የኢኮኖሚ ሥርዓትን ለመገንባት ትልቅ ሀገራዊ 
ግብ ተጥሏል።

ባለፉት ዓመታት፣ ለሀገር በቀል የኢኮኖሚ ማሻሻያ 
ፕሮግራማችን ትግበራ ከፍተኛ የፋይናንስ ድጋፍ 
ማሰባሰቢያ ጥረቶችና ድርድሮች ሲደረጉ ቆይተዋል። 
ድርድሮቹ የኢትዮጵያን ብሔራዊ ጥቅም የሚያስጠብቁ 
እና የዜጎቻችንን ተጠቃሚነት የሚያረጋግጡ መሆኑን 
ለማረጋገጥ በዕውቀትና በብስለት እንዲመሩ ተደርገዋል። 
በዚህም መንግሥት ባስቀመጣቸው ዋና ዋና የማከሮ 
ኢኮኖሚ ዓላማዎችና የፖሊሲ ማሻሻያዎች ቅደም ተከተል 
መሠረት ስምምነት ላይ ለመድረስ ተችሏል።

ይህ የማከሮ ኢኮኖሚ ማሻሻያ በዓለም አቀፍ የገንዘብ 
ድርጅት፣ በዓለም ባንከ እና በሌሎች ወሳኝ የልማት 
አጋሮቻችን የሚደገፍ ነው። የተመሠረተውም በሀገር በቀል 
የኢኮኖሚ ማሻሻያ ፕሮግራማችን እና በመካከለኛው ዘመን 
የኢንቨስትመንትና የልማት ዕቅዳችን ላይ ነው። የማክሮ 
ኢኮኖሚ ማሻሻያ ፕሮግራሙ ቁልፍ ዓላማዎችና ግቦች፡-
 (1) የውጭ ምንዛሪ መዛባትን ማስተካከል እና የረጅም ጊዜ 

የውጭ ክፍያ ሚዛን ጉድለት ችግሮችን መፍታት፣
 (2) የገንዘብ ፖሊሲ ማዕቀፉን በማዘመን የዋጋ ንረትን 

መቀነስ፣
 (3) የዕዳ ተጋላጭነትን በመፍታት እና የሀገር ውስጥ 

ገቢን በማሳደግ ሀገራዊ የልማት ፍላጎቶቻችንን በሀገር 
ውስጥ ዐቅም ለማሳካት ምቹ መደላድል መፍጠር፣

 (4) የፋይናንስ ዘርፉን አካታችነት፣ ተወዳዳሪነትና 
ጤናማነት ማጠናከር እና

 (5) የመንግሥት አገልግሎት አሰጣጥን በማሻሻል፣ የአየር 
ንብረት ለውጥን በመቋቋም እና የምግብ ሉዓላዊነትን 
በማረጋገጥ፤ ጠንካራ፣ አካታች እና ዘላቂ የኢኮኖሚ 
ሥርዓትን መገንባት ናቸው።
ከላይ የተዘረዘሩትን ግቦች ለማሳካት የሀገር ውስጥ 

ተቋማትን ማጠናከር እና የሀገር ውስጥና ዓለም አቀፍ 
ባለ ድርሻ አካላትን በፖሊሲ ማሻሻያ አተገባባሩ ላይ 
በማሳተፍ ግልጽነት ለመፍጠር ተችሏል። ይሄም ሀገራችን 
ከፖሊሲ ማሻሻያ ፕሮግራሙ ጋር ተያይዘው የሚመጡት 
አዳዲስ የልማት ፋይናንስ፣ የንግድ እና የኢንቨስትመንት 
ዕድሎችን በአግባቡ እንድትጠቀም ያስችላታል። እንዲህ 
ያለ የትብብር አጋርነትና ቅንጅት ሀገራዊ የግሉ ዘርፍ 
የሚመራው የዕድገት አቅጣጫ እንዲሳካ ለማድረግ ለግሉ 
ዘርፍ መጠነ ሰፊ ዕድሎችን ይፈጥራል።

የማክሮ ኢኮኖሚ ማሻሻያዎቹ ዋና ዋና እርምጃዎችና 
የሚጠበቁ ሀገራዊ ፋይዳዎችን በተመለከተ፣ በዓለም 
አቀፍ የገንዘብ ድርጅት፣ በዓለም ባንክ እና በሌሎች ወሳኝ 
የልማት አጋሮቻችን የሚደገፈው የኢኮኖሚ ማሻሻያ 

ፕሮግራማችን ለሀገራችን ኢኮኖሚ በርካታ ጥቅሞችን እና 
ውጤቶችን እንደሚያስገኝ ይጠበቃል።

የማክሮ ኢኮኖሚ ፖሊሲ ማሻሻያዎቹ ዋና ዋና 
የፖሊሲ ርምጃዎችና የሚጠበቁ ሀገራዊ ፋይዳዎች 
የሚከተሉት ናቸው:-

በገበያ ላይ የተመሠረተ የውጭ ምንዛሪ ተመን 
ሥርዓት፦ የውጭ ምንዛሪ ግብይት በገበያው አማካኝነት 
እንዲበየን የማድረግ ሂደት ነው። በገበያ ላይ የተመሠረተ 
የውጭ ምንዛሪ ተመንን ማረጋገጥ በአቅርበት እና በፍላጎት 
መካከል ያለውን የውጭ ምንዛሪ መዛባት ለማስተካከል 
ይረዳል፣ የገቢ እና የወጪ ሸቀጦችንና አገልግሎቶችን ዋጋ 
ከገበያ እውነታዎች ጋር እንዲጣጣም ያስችላል። በክፍያ 
ሚዛን ላይ ያለውን አለመመጣጠንም ለማስተካከል 
ይረዳል። ሌሎችም ጥቅሞች አሉት።

በወለድ ተመን ላይ የተመሠረተ የገንዘብ ፖሊሲ 
ሥርዓት፦ ሌላኛው ቁልፍ የማክሮ ኢኮኖሚ ፖሊሲ 
የማሻሻያ እርምጃ የገንዘብ ፖሊሲ ማሕቀፉን ማዘመን ነው። 
የሦስት ዓመት የብሔራዊ ባንከ ስትራቴጂክ ዕቅድ ዝቅተኛ 
እና የተረጋጋ የዋጋ ንረት መኖሩን ማረጋገጥ እንደመሆኑ 
መጠን፣ ባንኩ ከንግድ ባንኮች ጋር በሚያደርገው የንግድ 
ግብይት በወለድ ተመን ላይ የተመሠረተ የገንዘብ ፖሊሲ 
ሥርዓት እንዲፈጠር ቅድሚያ ይሰጣል። የኢትዮጵያ 
ብሔራዊ ባንክ ይህንን የፖሊሲ ማሻሻያ ትግበራ ጀምሯል።

የፊስካል ፖሊሲ ማሻሻያ፦ የፊስካል ፖሊሲ ማሻሻያችን 
የመንግሥት ፋይናንስ ጫናዎችን እንዲቀንሱ ያደርጋል። 
ከላይ ከተጠቀሱ የገንዘብ ፖሊሲ ማሻሻያ ጋር ትክክለኛ 
የፖሊሲ መስተጋብር በመፍጠር ማከሮ ኢኮኖሚው 
እንዲረጋጋ ያደርገዋል። የፊስካል ፖሊሲ ማሻሻያው 
ዋና ትኩረቱ የመንግሥት ገቢን ማሳደግ፤ የመንግሥት 
ወጪንና የድጎማ ሥርዓትን ውጤታማ ማድረግ፣ በጡረታ 
ፈንድ ሥርዓቶች ላይ መዋቅራዊ ማሻሻያዎችን መተግበር፤ 
የመንግሥት የልማት ድርጅቶችን ውጤታማና ተወዳዳሪ 
ማድረግ እና የመንግሥት ብድር አስተዳደር ውጤታማና 
አዛላቂ እንዲሆን ማረጋገጥ ናቸው። እነዚህ ርምጃዎች 
የበጀት አስተዳደር ውጤታማነትን እና የመንግሥት ዕዳ 

ተጋላጭነትን ያሻሽላሉ። በዚህ የተነሣ የልማት ፋይናንስ 
አማራጮቻችን ይሰፋሉ። እንዲሁም ሀገራዊ የልማት 
ፍላጎቶቻችንን በሀገር ውስጥ ዐቅም ለማሳካት ምቹ 
መደላድል ይፈጥራሉ።

የልማት ፋይናንስ ዕድሎች እና የመንግሥት ዕዳ 
አስተዳደር ማሻሻያ፦ ከዓለም አቀፍ የገንዘብ ድርጅት 
ጋር በተደረገው የመግባቢያ ስምምነት መሠረት ከተለያዩ 
አበዳሪዎቻችን ጋር በመነጋገር ከፍተኛ የዕዳ ማሻሻያ 
እርምጃዎችን ለመውሰድ እየተሠራ ነው። በሌላ በኩል ይህ 
የፖሊሲ ማሻሻያ ፕሮግራም ኢትዮጵያ አዳዲስ የልማት 
ፋይናንስ አቅርቦት በተለይም ከዓለም ባንክ፣ ከሌሎች 
የልማት ፋይናንስ አቅራቢ ባንኮች እና ከሁለትዮሽ አበዳሪ 
ድርጅቶች እንድታገኝ መንገድ ይከፍታል። በዚህም 
መሠረት ሀገራችን በአጠቃላይ በማከሮ ኢኮኖሚ ማሻሻያ 
ፕሮግራሙ ትግበራ መሠረት በቀጥታና በተዘዋዋሪ መንገድ 
ብዙ ቢልዮን ዶላር ታገኛለች። ይሄም የማከሮ ኢኮኖሚ 
ማሻሻያውን እየጠበቁ ካሉ ከሌሎች የልማት አጋሮቻችን 
ተጨማሪ የፋይናንስ ድጋፍን ለማሰባሰብም ያግዛል።

በመጨረሻም የማከሮ ኢኮኖሚ ማሻሻያ ፕሮግራሙን 
በብቃት እና በውጤታማነት ለመተግበር መንግሥት 
ቁልፍ ስትራቴጂካዊ አቅጣጫዎችን አስቀምጧል። ከላይ 
የተዘርዘሩት ዋና ዋና የፖሊሲ እርምጃዎች ከአጠቃላይ 
ሀገራዊ የረጅምና የመካከለኛ ዘመን የልማት ዕቅዶቻችን 
ጋር ተጣጥመው ይከናወናሉ። እንዲሁም የኢትዮጵያን 
ብሔራዊ ጥቅም በሚያስጠብቅ እና የዜጎቻችንን 
ተጠቃሚነት በሚያረጋግጥ መልኩ እንዲተገበሩ 
መንግሥት ከፍተኛ የክትትልና የድጋፍ ማዕቀፎችን 
ይዘረጋል። ለዚህም በሚመለከታቸው የሚኒስቴር መሥሪያ 
ቤቶች እና በመንግሥታዊ ተቋማት በኩል አስፈላጊ 
ከትትልና ድጋፍ ይደረጋል። በሁሉም በሚመለከታቸው 
ተቋማት በኩል የፖሊሲ ትግበራ አፈጻጸም ወጥነት 
እንዲኖር መንግሥት ጠንካራ የፖሊሲ ማሻሻያ አመራር 
መኖሩን ያረጋግጣል።

በሌላ በኩል መንግሥት እንደ የኢትዮጵያ ብሔራዊ 
ባንክ፣ የገንዘብ ሚኒስቴር እና የፕላንና ልማት ሚኒስቴር 
ላሉ ቁልፍ የማክሮ ኢኮኖሚ ተቋማት ድጋፍ በማድረግ 
ተቋማዊ ዐቅምን ያጠናከራል። እነዚህ ተቋማት የማክሮ 
ኢኮኖሚ ፖሊሲዎችን በማውጣት፣ በመተግበር 
እንዲሁም ተጽዕኗቸውን በመከታተልና በመገምገም 
ወሳኝ ሚና ይጫወታሉ። በተመሳሳይ መልኩ መንግሥት 
ለማክሮ ኢኮኖሚ ማሻሻያ ፕሮግራሙ ድጋፍን ለማሰባሰብ 
ከሁሉም ባለ ድርሻ አካላት ጋር ግልጽነት ያለው ግንኙነት 
ይፈጥራል።

በተጨማሪም ተጋላጭ የኅብረተሰብ ከፍሎችን 
ለመደገፍ የሚያስችሉ ተግባራት ይከናወናሉ። የማኅበራዊ 
ሴፍቲኔት ፕሮግራሞች ድጎማ ይደረግላቸዋል። ለዝቅተኛ 
ደመወዝ ተከፋይ የመንግሥት ሠራተኞች የማክሮ 
ኢኮኖሚ ማሻሻያዎቹ ሊያስከትሉ ከሚችሉት የአጭር 
ጊዜ አሉታዊ ተጽዕኖዎች ለመጠበቅ አስፈላጊ የደሞዝ 
ድጎማና ማሻሻያዎች ለተወሰኑ ጊዜያት ይደረጋሉ። የነዳጅ 
ዋጋ ጭማሪውን መንግስት በከፊል የሚደጉም ይሆናል። 
የማከሮ ኢኮኖሚ ማሻሻያው ሂደት ቀጣይነት ያለው 
ግምገማ ይደረግለታል። መንግሥት በወቅታዊ መረጃ ላይ 
በመመሥረት በፕሮግራሙ ላይ ወቅታዊ፣ አስፈላጊ እና 
ተገማች የፖሊሲ ማስተካከያዎችን ያደርጋል።

የማከሮ ኢኮኖሚ ማሻሻያውን ሂደት ተከትሎ 
በኢኮኖሚው ውስጥ ሊከሠት የሚችለውን የመልካም 
አስተዳደር ብልሹነት እና ሕገ-ወጥነት ለመከላከል 
መንግሥት የነቃ ቁጥጥር በማድረግ እርምጃ ይወስዳል። 
የማክሮ ኢኮኖሚ ሪፎርሙን በተመለከተ ሌሎች ዝርዝር 
ጉዳዮች በገንዘብ ሚኒስቴርና በብሔራዊ ባንክ በኩል 
በየጊዜው የሚገለጡ ይሆናል።

ሻሎም ! አሜን ።

በሌላ በኩል ይህ የፖሊሲ 
ማሻሻያ ፕሮግራም ኢትዮጵያ 

አዳዲስ የልማት ፋይናንስ አቅርቦት 
በተለይም ከዓለም ባንክ፣ ከሌሎች 
የልማት ፋይናንስ አቅራቢ ባንኮች 
እና ከሁለትዮሽ አበዳሪ ድርጅቶች 
እንድታገኝ መንገድ ይከፍታል

ስፖርት
ብርሃን ፈይሳ

የዓለምን እግር ኳስ የሚመራው ፊፋ እአአ በ2030 እና 
2034 የዓለም ዋንጫ አዘጋጅ ሃገራትን ማሳወቁን ተከትሎ 
ትችቶችን በማስተናገድ ላይ ይገኛል።  ትችቱ በተለይ 
ያተኮረው ደግሞ የሳውዲ አረቢያ እአአ የ2034ቱን ዓለም 
ዋንጫ አዘጋጅነት መረከብ ላይ ሲሆን፤ የሰብዓዊ መብት 
ተሟጋቾች ተቃውሞውም አይሏል።  በሃገሪቷ ያለው 
በረሃማ የአየር ሁኔታ የቅሬታው ሌላኛው አካል ቢሆንም 
ፊፋ ኳታር ላይ እንዳደረገው የዓለም ዋንጫ የሚካሄድበት 
ወቅት ላይ ማስተካከያ እንደሚያደርግ አስታውቋል።  

ሳውዲ አረቢያ ዓለም ዋንጫን የማስተናገድ ዕድል 
ያገኘች ሁለተኛዋ የመካከለኛ ምስራቅ ሃገር (አረብ ሃገር) 
ሆናለች።  እአአ በ2022 ዓለም ዋንጫን በስኬት ያካሄደችው 
ኳታር በዝግጅት ወቅት መሰል ወቀሳ ሲቀርብባት ነበር።  
ይሁንና የውድድሩ ባለቤት ፊፋ ምንም ዓይነት እርምጃም 
ሆነ ማስተካከያ ሳይወስድ በስኬት ሊጠናቀቅ ችሏል።  
በሳውዲ ላይ እየተነሳ ያለው ነቀፋና እግር ኳስን የሚመራው 
አካል ዝምታም ተመሳሳይ አካሄድን የተከተለ ይመስላል።     
የፈርጣማ ኢኮኖሚ ባለቤቷ ሃገር ከቅርብ ጊዜ ወዲህ 
በቢሊዮን የሚቆጠር ገንዘብ በስፖርት ላይ እያፈሰሰች 
ትገኛለች።  በተለይ ጎልፍ፣ ቦክስ፣ የሞተር ስፖርት 
እንዲሁም በኢንተርኔት የሚደረጉ ስፖርታዊ ውድድሮች 
ላይም አተኩራለች።  

የሳውዲ ባለሀብቶች በተለይም ንጉሳዊ ቤተሰቦች 
በተወዳጁ ስፖርት እግር ኳስም በተመሳሳይ ከፍተኛ መዋዕለ 
ነዋይ በማፍሰስ እንደ ኒውካስትል ዩናይትድ ያሉ የእንግሊዝ 
ፕሪምየር ሊግ ክለቦችን መግዛታቸው ይታወቃል።  
በሊጋቸው ውስጥም እንደ ክርስቲያኖ ሮናልዶ፣ ካሪም 
ቤንዜማ እና ኔይማር ያሉ እግር ኳስ ዓለም ከዋክብትን 

በሰብዓዊ መብት ተሟጋቾች የተወገዘው የዓለም ዋንጫ

በውድ ዋጋ ወደ ክለቦቻቸው መቀላቀላቸውም የሚታወቅ 
ነው።  ይህንን ተግባር እየመሩ የሚገኙት አልጋ ወራሹ 
ልኡል መሐመድ ቢን ሰልማን ደግሞ ከፊፋው ፕሬዚዳንት 
ጂያኒ ኢንፋንቲኖ ጋር ጥብቅ ጓደኝነት መመስረታቸው 
የአደባባይ ምስጢር ነው።  

ከገልፍ ሃገራት ጋር ወዳጅነታቸውን ያጠናከሩት 
ፕሬዚዳንቱ በሙስና እና የአሰራር ብልሽት ለሕይወት 
ዘመን ከስፖርት የታገዱትን የቀድሞ የእግር ኳስ 
ቁንጮ ሴፕ ብላተርን አሰራር ለመከተላቸው ማሳያ 
ተደርጎባቸዋል።  ኢንፋንቲኖ የዓለም ግዙፉን ስፖርታዊ 
ውድድር የማስተናገድ ኃላፊነትን ለሁለተኛ ጊዜ ለአረብ 
ሃገር የሰጡ ሲሆን፤ ሳውዲ ባለፈው ዓመትም የፊፋ ክለቦች 
ዓለም ዋንጫን ማስተናገዷ የሚታወስ ነው።  በሌላ 
በኩል መንግስታዊው ግዙፍ የነዳጅ ድርጅት አራምኮ 

ፊፋን ስፖንሰር ማድረጉም ከዚሁ ጋር ሊያያዝ የሚችል 
ጉዳይ ነው።  እአአ ከ2021 አንስቶ ባሉት አራት ዓመታት 
ውስጥም 5ቢሊየን ዶላር ለስፖርት ኢንቨስትመንት ብቻ 
ወጪ ያደረገች ሲሆን፤ ለዓለም ዋንጫው አንድ ከተማን 
ጨምሮ 15 የሚሆኑ ስታዲየሞችን በአምስት ከተሞቿ ላይ 
እንደምታስገነባም ይጠበቃል።     

አምንስቲ ኢንተርናሽናል ባለፈው ወር ባወጣው 
መግለጫው ፊፋ የውድድር አዘጋጁን ሃገር ከማሳወቁ 
አስቀድሞ በጉዳዩ ላይ እንዲያጤን በተደጋጋሚ ማሳሰቡን 
የፍራንስ 24 ዘገባ ያትታል።  የሳውዲ አረቢያ ንጉሳዊ 
አስተዳደር ውድድሩ የሚስተናገድባቸው ስታዲየሞች 
ግንባታ በሚካሄድበት ሥፍራ ያለውን የሰራተኞች ሰብዓዊ 
መብት አያያዝ ጨምሮ የመናገር ነጻነት እንዲሁም በሴቶች 
ላይ የሚደርሰውን የመብት ጥሰት አመላክቶ ነበር።  ጆሮ 

ዳባ ልበስ ያለው ፊፋ ግን ሃገሪቷ ከቅርብ ዓመታት ወዲህ 
በተለይ በስፖርቱ እያደረገችው ያለውን እንቅስቃሴ 
ከግምት በማስገባት አዘጋጅነቱን ሰጥቷታል።  በዚህም 
አምንስቲ ኢንተርናሽናል የጀመረውን ንቅናቄ 21 የሚሆኑ 
ሌሎች መሰል ተቋማት ተቀላቅለውታል።  ከእነዚህም 
ውስጥ የሳውዲ አረቢያ ዳያስፖራ ሰብዓዊ መብት ድርጅት፣ 
የኔፓልና ኬኒያ ስደተኛ ሰራተኞች ማኅበር፣ ዓለም አቀፍ 
የንግድ ሕብረት ሥራ ማህበር ተጠቃሽ ናቸው። 

የአምንስቲ ኢንተርናሽናል የሰራተኞች መብትና 
ስፖርት ኃላፊ ስቴቭ ኮክበርን ‹‹የፊፋ ግድየለሽ ውሳኔ 
የበርካቶችን ሕይወት አደጋ ላይ የሚጥል ነው›› ሲሉም ነው 
በመግለጫቸው የጠቆሙት።  ከዚህ ቀደም መሰል ታላላቅ 
የስፖርት ውድድርን ያላስተናገደችው ሃገሪቷ በርካታ 
ስታዲየሞችን በማስገንባት ላይ ትገኛለች።  ይህንንም 
ተከትሎ በተገኘው የሥራ ዕድል ስደተኞች የተሰማሩ ሲሆን 
ሃገሪቷ ‹‹ቅድሚያ ትሞታለህ ከዚያ እከፍልሃለሁ›› የሚል 
አካሄድ መከተሏን የሰብዓዊ መብት ተሟጋቾቹ ጠቁመዋል። 

ፊፋ እአአ በ2017 መተዳደሪያ ሕጉ ላይ የሰብዓዊ መብት 
ፖሊሲን ያካተተ ሲሆን፤ ውድድሮችን ለማስተናገድ ፍላጎት 
የሚያሳዩ ሃገራትን የሰብዓዊ መብት አያያዝ የሚመዝንበት 
የራሱ አሰራር አለው።  ይሁን እንጂ ገንዘብ ከሞራላዊ ጥያቄ 
ያመዘነበት የጂያኒ ኢንፋንቲኖ አመራር ቸልታን በመምረጡ 
ራሱ ያወጣውን ሕግ ሲያከብር አይታይም።  እንዲያውም 
በሳውዲ ያለው የሰብዓዊ መብት አያያ መካከለኛ ደረጃ ላይ 
ያለ ነው በማለት ጉዳዩን ለማለባበስ ጥረት እያደረገ ነው።  
በሚሊየን የሚቆጠሩ ስደተኛ ሰራተኞች ያሉባት ሳውዲ 
ከደሞዝ አከፋፈልና ሌሎች የሰራተኛ መብት መጓደል እስከ 
ሞት የሚያደርስ የአያያዝ ጥሰቶች ሰለባ መሆናቸውንም 
ዓለም አቀፍ የመገናኛ ብዙሃን ያመላክታሉ።  

ለሳውዲ አረቢያ የዓለም ዋንጫ አዘጋጅነት እድልን የሰጠው ፊፋ ወቀሳን በማስተናገድ ላይ ይገኛል፤  

አማራ ፓይፕ ፋብሪካ ኃ/የተ/የግል ኩባንያ (Amhara Pipe Factory plc) ከቃሊቲ 
እና ሞጆ ደረቅ ወደቦች ጥሬ ዕቃ የያዙ ባለ20ft እና ባለ40ft ኮንቴነሮችን ወደ ባህርዳር 
ለማጓጓዝ እና ጥሬ ዕቃው ከተራገፈ በኋላ ባዶ ኮንቴነሮችን ወደ ደረቅ ወደቦች ተመላሽ 
ለማድረግ የደረቅ ጭነት የትራንስፖርት አገልግሎት ግዥ በብሔራዊ ግልጽ ጨረታ 
አወዳድሮ ለመፈፀም ይፈልጋል፡፡
እነርሱም ፡-

1. ለ2017 በጀት ዓመት የታደሰ የደረቅ ጭነት ትራንስፖርት የንግድ ስራ ፈቃድ እንዲሁም 
የግብር ከፋይነት የምስክር ወረቀት (TIN) እና የመድን ሽፋን ፣ የቦሎ ምርመራ የምስክር 
ወረቀት ያለው ሆኖ እነዚህን ሠነዶች copy በማድረግ ማቅረብ አለባቸው፡፡

2. ከላይ በተ.ቁ 1 ላይ የተገለፀውን የታደሰ የንግድ ስራ ፈቃድ የማያቀርቡ ከሆነ በዚህ ጨረታ 
ላይ እንዲሳተፉ ከሚመለከተው ግብር ሰብሳቢ ተቋም የ2016 በጀት ዓመት የገቢ ግብር 
የመክፈያ ጊዜ ያሳለፉበትን ምክንያት የሚገልፅ ደብዳቤ ማቅረበ የሚችል መሆን አለበት፡
፡

3. ተጫራቾች ማስታወቂያው ከወጣበት ቀን ጀምሮ እስከ 15ኛው ተከታታይ ቀናት ድረስ 
በፋብሪካው የፋይናንስ የስራ ሂደት ቢሮ ቁጥር 103 በአካል በመቅረብ የጨረታ ሠነዱን 
አንዱን በብር 500.00 (አምስት መቶ ብር) መግዛት ይችላሉ፡፡

4. ተጫራች ድርጅቶች በጨረታው ለመሳተፍ የጨረታ ሠነዱን መግዛት የግድ ሲሆን 
የጨረታ ሰነዱን የገዙበትን የገንዘብ መቀበያ ደረሠኝ ኮፒ በማድረግ ከዋጋ መሙያው ጋር 
አባሪ በማድረግ ማቅረብ ይኖርባቸዋል፡፡

5.  ከላይ በተራ ቁጥር 2 ላይ የተገለፀው ቢኖርም በአካል በመገኘት ሠነዱን መግዛት የማይችሉ 
ተጫራቾች በአማራ ፓይፕ ፋብሪካ ስም በኢትዮጵያ ንግድ ባንክ ባህር ዳር ቅርንጫፍ 
በተከፈተው የባንክ ሂሳብ ቁጥር 1000013149996 ገንዘቡን ብር 500.00 (አምስት መቶ 
ብር) ገቢ በማድረግ የባንክ ደረሰኙን  

	 በኢ-ሜይል አድራሻችን amharapipefictory@gmail.com በመላክ የጨረታ ሠነዱን 
ሶፍት ኮፒ በe-mall ማግኘት ይችላሉ፡፡

6 ተወዳዳሪ ድርጅቱ ለውድድሩ ያቀረበውን ጠቅላላ ዋጋ 2% በባንክ በተረጋገጠ የክፍያ 

ትዕዛዝ (CPO) ወይም በሁኔታ ላይ ያልተመሰረተ የባንክ ዋስትና በፋብሪካው ስም 
ማለትም (Amhara Pipe Factory plc) በማሰራት የጨረታ ማስከበሪያ ማቅረብ 
አለባቸው፡፡ ለዚህም ለመነሻነት ይሆን ዘንድ የሚጓጓዙ ኮንቴነሮች ብዛት 80 ባለ20ft 
እና 50 ባለ40ft ይሆናሉ፡፡

7. ተጫራቾች ከላይ በተራ ቁጥር 1 ላይ የተጠቀሱትን የህጋዊነት ሰነዶች ቅጅ፣ የጨረታ 
ማስከበሪያ ፣ የዋጋ ማቅረቢያ ቅጽ እና ሌሎችን ማስረጃዎች በ2 ፓስታ በማሸግ እና ኮፒ 
እና ኦርጅናል በሚል በመፃፍ በመለየት ይህ ማስታወቂያ ከወጣበት ቀን ጀምሮ ባሉት 15 
ተከታታይ ቀናት ውስጥ በፋብሪካው ቢሮ ቁጥር 206 ለዚሁ ጨረታ ተብሎ በተዘጋጀው 
ሳጥን ውስጥ ማስገባት አለባቸው፡፡

8. ጨረታው በ15ተኛው ቀን ተጫራቾች ወይም ህጋዊ ወኪሎቻቸው በተገኙበት ቢሮ ቁጥር 

206 ከቀኑ 8፡00 ላይ ተዘግቶ በዚሁ ዕለት ከቀኑ 8:30 ላይ የሚከፈት ይሆናል፡፡

9. 15ኛው ቀን ቅዳሜና እሁድ ወይም የሕዝብ በዓል ቀን ከሆነ የጨረታው መዝጊያና መክፈቻ 

ቀን በሚቀጥለው የሥራ ቀን በተመሳሳይ ቦታ እና ሰዓት ይሆናል፡፡

10. አሸናፊው ድርጅት የሚለየው በየኮንቲነሮች አይነት በውድድሩ በሚገኘው የአንዱ 

ተሽከርካሪ የደርሶ መልስ ዝቅተኛ ዋጋ መሠረት ይሆናል፡፡

11. አሸናፊው የደረቅ ጭነት ድርጅት አሸናፊነቱ ከተገለፀበት ከ5 የስራ ቀናት በኋላ የጠቅላላ 

የማጓጓዣ ዋጋውን 10% የውል ማስከበሪያ በጥሬ ገንዘብ ወይም በCPO በማቅረብ ውል 

የመያዝ ግዴታ አለበት፡፡

12. ፋብሪካው የተሻለ አማራጭ ካገኘ ጨረታውን በከፊል ወይም በሙሉ ያለምንም ቅድመ 

ሁኔታ የመሰረዝ መብቱ የተጠበቀ ነው፡፡

በስልክ ቁጥር 09-35-98-37-29 /09-18-08-16-23 መደወል ይችላሉ፡፡

13. ስለ ጨረታው ዝርዝር መረጃ ከፈለጉ ቢሮ ቁጥር 206 በአካል በመገኘት ወይም

አማራ ፓይፕ ፋብሪካ ኃ/የተ/የግ/ማህበር
ባህር ዳር

የደረቅ ጭነት ትራንስፖርት አገልግሎት ግዥ ጨረታ ማስታወቂያ
የጨረታ ቁጥር APF/10/2017/Local

